“GJENERALËT E INDUSTRISË” që vrasin edhe pas vdekjes

Qarku i Beratit noton mbi helme

Ndërsa “Gjenerali i Ushtrisë së Vdekur”, pasi dha shpirt u fut nën tokë, “Gjeneralët e Industrisë së Vdekur” të prefekturës së Beratit vazhdojnë të vrasin çdo ditë në mënyrë të heshtur qindra qytetarë të këtyre zonave. E pra, këta “gjeneralë” vrasin edhe pas vdekjes. Miliona substanca helm çlirohen çdo ditë nga vendodhjet e industrisë së vdekur, të cilat më pas përfundojnë në mushkëritë dhe gjakun e qytetarëve . Janë tonelata të tëra kimikate që qëndrojnë në qiell të hapur duke kërcënuar në mënyrë të pandërprerë jetën e banorëve, të zonave për rreth tyre dhe më gjerë. Pas vitetve  ’90 në territorin ku ka hedhur rrenjët kjo industri, dhjetëra qytetarë duke mos e ditur rrezikun, kanë ngritur shtëpi, vazhdojnë të mbjellin perime dhe ushqejnë kafshë për qumësht dhe mish pa e ditur se keto territore çlirojnë në mënyrë të pandërprerë substancën e vdekjes në vend të oksigjenit të pastër. Plot 12 mijë ton mbetje kimike ndodhen në ish-Kombinatin e Prodhimit të Armëve në qytetin e Poliçanit. Këto mbetje shpërndajnë në mënyrë të vazhdueshme rrezatim radioaktiv, substancat e së cilës vrasin çdo ditë njerëzit, bimësinë dhe të gjitha gjallesat e këtij qyteti. Pas shkatërrimit të uzinës në vitin ’97, pjesa më e madhe e këtyre helmeve gjenden në sipërfaqen e tokës dhe në qiell të hapur. Vetëm një pjesë e vogël e tyre ndodhet në depo ose mjedise të tjera të mbyllura, por edhe ketu ato janë si mall pa zot, pasi për to nuk kujdeset askush. Këtë e tregon edhe fakti që këto depo janë me dyer të shqyera ose pa dyer fare. Nga pjesa jug-lindore e prefekturës i quajtur ndryshe “Nagasaki i vogël”, zbresim në qëndër të saj, në qytetin e Beratit. Në lagjen Uznovë të qytetit të Beratit një tjetër zonë e helmatisur ose siç quhet nga banorët e lagjes “Donika Kastrioti” dhe Uznovë, ku ka shtrirë kthetrat ngrehina e vdekjes “Hiroshima e vogël”. 450 ton mbetje të lëndëve kimike ndodhen në mjedis të hapur në vendin ku shtrihej Uzina e Prodhimit të Baterive. Këto mbetje janë krijuar gjatë procesit teknologjik si dhe nga rrënimi i uzinës në vitet ’97. Që nga viti ’90 mbetjet e kësaj uzine “ushqejnë” pa ndërprerje mjedisin, njerëzit, bimësinë dhe kafshët me lëndët helmuese. 50 ton kimikate të lëngshme ndodhen  në mjedis të hapur në ish- fabrikën e prodhimit të Dolomitit (lëndë plasëse për miniera). Edhe në afërsi të vendit ku ka qënë ndërtuar uzina si dhe brenda territorit të saj jetojnë njerëz, mbillen perime si dhe mbahen kafshë shtëpiake si: pula, lopë, dele etj, sidomos nga banorët e lagjes Uznovë. Për ta plotësuar dhe pasqyruar të gjithë trekëmbëshin e vdekjes që ka zënë “për fyti”   prefekturën e Beratit vazhdojmë me “plagën” tjetër kancerogjene që ka zaptuar jo pak, por 180 mijë metra katror të cilat shtrihen brenda zonës urbane të qytetit të Kuçovës. E gjitha kjo zonë është e ndotur nga produktet e papërpunuara të naftës. Janë dhjetëra puse nafte që më mirë se sa ata askush nuk mund të flasë për ndotjen e këtij qyteti.Nga sipërfaqa prej 180 mijë metër katror, rreth 30 mijë metër katrore ndodhen brenda në qytetin e Kuçovës,  i cili është qyteti i dytë më i ndotur në vend nga industria e naftës, pas atij të Ballshit.Edhe pse për vite me radhe këto mbetje kimike kërcënojnë dhe vrasin në mënyrë të heshtur njerëzit, ndotin mjedisin dhe ajrin ku jetojnë këta njerëz, askush nga pushtetarët vendorë apo qëndrorë nuk shqetësohet për këtë gjendje katastrofike në prefekturën e Beratit. Le të shpresojmë se viti i ri 2006 do t’i zgjojë nga gjumi letargjik ku janë futur këto institucione dhe strukturat përkatëse të shtetit tonë.  

Abedin Kaja

Nisur nga disa shkrime ne numrat  e fundit te gazetes “Antipatrea” por dhe te disa aksioneve mediatike verejme se:

Ende ne kete gazete vazhdojne shkrimet denigruese me rend dite te preferuar perbaltjen e te zgjedhurve, ekipeve, stafeve dhe punes ne pushtetin vendor dhe institucionet e tjera shteterore, ashtu sikunder zoti Pali Shkarpa eshte kthyer ne medioman dhe ne person qe do te beje njeheresh kryetarin e bashkise, prefektin, deputetin, kameramanin, folesin, regjizorin, kengetarin, jahovaistin, diplomatin, bznesmenin dhe shpirtdjegurin per Beratin.


Mos ngateroni pozicionin e shoqates me ate te institucioneve dhe mos u mundoni te genjeni diten per diell per punen qe bejne te tjeret dhe per shkathtesine tuaj te njohur qe t’ia atribuoni sukseset shoqates (Palit).
Zedhenesi i Bashkise

Berat me 05. 01. 2006

Ndërtimet mbi kolektor po përmbytin qytetet

Jo vetëm lumi Osum dhe përrenjtë, të cilët janë krijesa të natyrës ,vazhdojnë të permbytin në vazhdimesi  pesë qytetet e prefektures së Beratit, por edhe ndertimet pa leje mbi kolektor kanë pjesën e tyre në keto permbytje. Lidhur me problemin e ndertimeve pa leje mbi kolektor, si dhe masat që po merren në tërësi për të shmangur rrezikun e përmbytjeve nga këta faktorë natyrorë dhe njerëzorë, prefekti  qarkut të Beratit z.Roland Bejko u ka kerkuar specialistëve të policisë së ndertimit që të bëjne idetifikimin e të gjitha ndertimeve mbi kolektorë për të gjitha qytetet që përfshin prefektura e qarkut të Beratit. Identifikimi i ndërtimeve pa leje mbi kolektore ka filluar nga qyteti i Kuçovës dhe ka vazhduar me pas në qytetin e Urës- Vajgurore. Sipas drejtorit të policisë ndërtimore z. Qemal Çarçani deri tani në këto dy qytete janë konstatuar dhe janë dhënë 44 vendime për prishje të këtyre ndërtimeve pa leje, të cilat në të shumtat e rasteve janë mure rrethues, ura kalimi për të shkuar nga rruga kryesore për në shtëpitë e disa prej qytetarëve, si dhe objekte të tjera të ndërtuara pa leje mbi këta kolektorë. Z. Çarçani u shpreh për gazetën “Lajmëtari” se “Numri prej 44 ndërtime pa leje mbi kolektor të identifikuara në qytetin e Kuçovës dhe Ura-Vajgurore tregon se numri në shkallë prefekture mendohet të jetë shume i madh.”. Për objektet e konstatuara deri tani ne kemi lënë një afat kohor prej 10 ditësh që pronarët t’i prishin vetë këto objekte. Gjithashtu, u shpreh z. Çarçani, ne po vazhdojmë identifikimin e ndërtimeve të tjera pa leje mbi kolektore në të gjithë prefekturën e qarkut të Beratit. Shqetësim ngelet mungesa e një fadrome për prishjen e këtyre ndertimeve, prandaj për këtë kërkojmë edhe ndihmën e ndërrmarrjeve të tjera shtetërore në Berat që disponojnë fadroma të na ndihmojnë për përfundimin me sukses të këtij aksioni. Më shqetësues problemi i ndërtimeve pa leje mbi kolektor deri tani paraqitet qyteti i Kuçovës, ku  ka një numër të konsiderueshëm të ndërtimeve pa leje mbi kolektor. Sa herë që bie shi në këtë qytet kanali i ujërave të bardha i bashkuar edhe me ujërat e zeza vërshon mbi qëndrat e banuara. Më të prekura janë shtëpitë dhe banorët e lagjes “Tafil Skëndo” dhe ata në hyrje të qytetit të Kuçovës. Jo vetëm kaq, por uji i fekalizuar në ditët e shiut bën që të jetë i pranishëm në shumë familje të këtij qyteti. Kjo vjen për shkak se kanali për rreth 15 vjet nuk mund të pastrohet apo të devijohet për shkak të këtyre ndërtimeve pa leje. Sipas disa banorëve të bllokut shkak për këtë janë bërë ndërtimet pa leje si dhe neglizhenca e pushtetarëve që për të gjithë këtë periudhë kohe kanë neglizhuar që t’i prishin këto ndërtime, ndërtime të cilat vazhdojnë të dhunojnë qindra familje të tjera të qytetit të Kuçovës. “Afati i fundit i prishjes së këtyre ndërtimeve nga vetë qytetarët -sipas drejtorit të policisë ndërtimore z. Çarçani, do të jetë data 15 dhjetor dhe ky afat i tejzgjatur do të jetë vetëm për shkak të festave të fundvitit, në të kundërt shprehet ai do të ndërhyjmë me forcën që na jep ligji duke i prishur këto ndërtime me qëllimin e vetëm që të shpëtojmë dhjetëra familje të tjera nga përmbytja dhe ndotja që sjellin kolektorët e bllokuar për shkak të ndërtimeve pa leje”- përfundon z. Çarçani në një prononcim për gazetën “Lajmëtari”.
        Abedin Kaja                                                                    
Policia dhe politika

Në ligj thuhet se policia është e depolitizuar, por në të vërtetë s’ka ndodhur kështu, sepse ajo është përdorur nga politika për qëllime partiake. Pas vitit 1992 ishte e natyrshme që policia të reformohej, pra, do të largoheshin të gjithë ata që i kishin shërbyer me zell diktaturës komuniste. Ky reformim, në vend të bëhej mbi baza aftësie dhe ndershmërie, u shndërrua në depërtimin e disa elementëve që s’kishin të bënin fare me profesionin e policit.


Më vonë, më 1997 u rikthyen të gjithë ish-sigurimsat, ata që kishin bërë dhunën më të egër në këto organe, veç këtyre u futën edhe elementë kriminalë, trafikantë armësh e droge. Si pasojë e kësaj politike janë vrarë mbi 200 policë, pa llogaritur këtu edhe qindra viktima civilë.


Tashmë dihen sukseset e policisë si edhe dështimet e saj, dështime që kanë ardhur si rrjedhojë e elementëve të lidhur me krimin.


Nostalgjikët e diktaturës komuniste mburrin deri në hymnizim policinë e asaj kohe, duke thënë se ajo siguronte rend dhe qetësi. Por kjo nuk është kështu, sepse në diktaturë punën e  policisë e kryenin disa leva të tjera, si sistemi organizativ dhe kontrolli në çdo qelizë të jetës ekonomike e private të njeriut. Shqipëria ishte një shtet i mbyllur dhe kufiri ishte i rrethuar me tela me gjemba. Keqbërësi s’mund të largohej dot nga vendi i krimit: së pari ai s’kishte mjetet ekonomike financiare, s’kishte mjete lëvizëse si dhe organizimi shtetëror s’jepte asnjë shans për largim në drejtim të paditur. Këtu duhet shtuar se në kodin penal të asaj kohe kishte 38 nene të dënimit me vdekje; 2/3 e të cilëve ishin për krime politike, veç pasojave për familjarët, të cilët do të provonin përndjekje nga shteti. Pra, ekzistonte një klimë e përgjithshme terrori në vend.


Ndërsa sot policisë i duhet të përballet me lloj-lloj krimesh nga më të sofistikuara. Sistemi demokratik i ka dhënë shumë liri njeriut. Prona  private është e garantuar dhe pronarët janë të lirë ta përdorin  atë në dobi të tyre. Mjetet financiare, lëvizëse dhe telekomunikacioni i krijon shumë kollajllëke keqbërësve. Ai zakonisht disponon mjete financiare, vetura, celularë dhe kufirin shtetëror të lehtë për t’u larguar. Ai kudo gjen bashkëpunëtorë nëpërmjet parasë së pistë, korrupton gjykatës, nëpunës dhe ndonjë rast edhe vetë ndonjë element të policisë. Kështu që policia ndihet e pafuqishme, e vetmuar dhe nën kërcënimin e keqbërësve, që kanë shpesh lidhje me politikën. Shpesh puna e policisë zhvleftësohet edhe nga gjykatat, të cilat lirojnë të akuzuarit për “mungesë provash” ose japin dënime qesharake. Në këto kushte policia ndihet e poshtëruar dhe keqbërësit tallen me të.


Policisë i duhet të vuajë edhe kritikat e disa organizatave joqeveritare, të cilat shpesh marrin anën e kriminelëve, duke mbrojtur të drejtat e njeriut në burg. Madje ata arrijnë deri atje  sa t’u krijojnë  kushte të burgosurve si të ishin në jetën e lirë dhe t’u  japin edhe dhurata, në vend që këto dhurata të shkonin në familjet e policëve të vrarë. Shoqëria duhet të kuptojë se burgu është burg dhe jo kamp pushimi. Në këto rrethana shumëkush mendon se është më mirë në burg se sa në jetë të lirë. Këto gjëra i dinë edhe keqbërësit, të cilët nuk stepen para krimit.


Njerëzit duhet të kuptojnë se polici është polic dhe ai vepron për të ruajtur rendin dhe veten e tij. Ai mund të godasë kur ti e kundërshton, madje edhe të vrasë kur ke armë në dorë dhe për këtë ai s’mban  asnjë përgjegjësi. Të gjithë kemi parë skena se si sillet policia amerikane me kriminelët. Policia jonë sillet gati si shenjtore me kriminelët, sepse ndërhyjnë si politika ashtu dhe OJQ-të. Nga këto ndërhyrje policia nuk di nga t’ia mbajë dhe kësisoj ajo bëhet inaktive. Mbi të gjitha ajo nuk gjen mbështetjen e opinionit publik. Deri më sot s’kemi parë ndonjë media të marrë në mbrojtje policinë dhe të bëjë thirrje për të ndihmuar atë. Detyra e qytetarit është të respektojë  policinë dhe të ndihmojë në ruajtjen e rendit e të qetësisë. Mirëpo njerëzit janë indiferentë dhe shpesh thonë se “ç’më duhet mua”, “le ta gjejë vetë policia”, etj.


Në vendet perëndimore si në Hollandë, Gjermani, Zvicër, etj., qytetarët i telefonojnë policisë edhe për prishjen më të vogël të qetësisë, pa le për ngjarje të rënda.


Dikush, në një fshat të Gjermanisë e zuri nata dhe ai u drejtua një shtëpie për të kaluar natën. I zoti i shtëpisë i hapi derën e futi brenda dhe i tha se nëse kishte lajmëruar policinë se ku ndodhej, apo ta lajmëronte vetë ai me telefon praninë e tij në këtë shtëpi.


Raste të tilla në perëndim janë një edukatë, ndërsa në Shqipëri as që bëhet fjalë për një gjë të tillë.

Bardhyl  Myftiu

Korrupsioni dhe antikorrupsioni në sheshbetejë

Nëse deri dje korrupsioni kishte dalë në shesh, antikorrupsioni ende rrinte në hije ose më mirë të themi dilte kundër tij duke na kujtuar luftën e Don Kishotit me mullinjtë me erë. 

“Derri do plumb”, thotë populli. 

Po hajde ta gjeje derrin?!… Derri thekej në diell dhe asqë donte t’ia dinte se ç’thoshin për të. Edhe tani, që u ndryshuan portat dhe në pushtet erdhi e djathta, e cila e ka pikë të parë luftën kundër korrupsionit, përsëri edhe pse lufta është shpallur hapur, derri nuk na ka dalë ende me emër. Antikorrupsioni  i sillet dhe i sillet rrotull, e merr nishan, por nuk guxon ta qëllojë. Se korrupsioni është mjeshtër. Ka ditur t’i fshehë gjurmët e gishtërinjve dhe ekspertiza nuk arrin dot ta provojë autorësinë e tij. 

Dhe luftëtarët edhe pse kanë dalë në ring, edhe pse administrata po pëson ndryshime, përsëri motivimi i këtyre ndryshimeve nuk shprehet hapur. Këtu nuk e kemi fjalën për shkarkimet e atyre që kanë patur poste politike dhe dihet që do t’i lënë vendet e tyre, por për ata që kanë qenë nën ta dhe që duhen hequr dhe nuk hiqen. Prandaj zëri i opozitës së re ngrihet në mbrojtje të të gjithëve duke trumbetuar me të madhe se çdo ndryshim është politik. Nëse të majtët i bënë ndryshimet pa hezitim dhe shumë shpejt, i hoqën të gjithë të djathtët që nga drejtuesi deri te pastruesi, se të djathtët në kohë nuk kishin mundësi as ta ngrinin zërin se kërkonin kohë të ringriheshin në këmbë nga goditja që morën, të djathtët sot po i zvarrisin punët, janë në “gjendje studimi”. 

Po ka disa drejtori që nuk kanë nevojë të studiohen që të ndahen të ndershmit nga të korruptuarit. Ato e kanë shumë të lehtë ta bëjnë këtë diferencim. Le të marrin drejtorinë e tatim-taksave, atë të elektrikut, të ujësjellësit,… Drejtuesit e rinj duhet të ushtrojnë vetëm disa kontrolle në zona të ndryshme të qytetit dhe të zbulojnë cilët punonjës janë shkelësit e ligjit. Nëse gjenden biznese të paregjistruara dhe që kanë zhvilluar tregti të pandershme, nuk është e vështirë të gjenden fajtorët, ata që kanë përfituar prej tyre. Ose, nëse merren disa pika kontrolli nga KESH-i, dhe duke u mbështetur në bokset, bëhet verifikimi i atyre personave që marrin energji dhe nuk kanë lidhur kontratë, sërish fajtorët e këtyre shkeljeve  janë të dallueshëm. Kështu mund të veprohet edhe për drejtori të tjera. Nuk ka ç’të pritet më. Me njerëz të korruptuar nuk mund të luftohet korrupsioni. Edhe të rinjtë që do t’u zënë vendin, duhen mbajtur nën kotroll, jo t’u besohet mbi bazën e besueshmërisë partiake. 

Nëse administrata pastrohet mbi këto kritere dhe jo mbi ato partiake, ua mbyll gojën atyre që duan t’u dalin për zot të korruptuarëve.

Shumë zhurmë po bëhet në shtyp për mbikalimin e “Zogut të zi”. Sipas njërës palë aty janë vënë re shkelje të rënda dhe me pasoja dhe se ai duhet të prishet. Sipas palës tjetër aty nuk ka asnjë shkelje, dokumentacioni është i rregullt. Lind pyetja: nëse në këtë mes korrupsioni nuk del në shesh, por mbrohet hapur, akuzuesi nuk paska kaq forcë sa t’ia çjerrë maskën, por e kthen këtë në një betejë si ajo e KPD-së socialiste që vetëm akuzonte dhe asnjë nuk u ndëshkua, por të gjithë dolën të pastër? Nëse në kësi rastesh prokuroria hesht, nuk vepron, nuk paska forcë Presidenti apo Parlamenti për t’i vënë pikat mbi i? Opozita duke ndjekur këtë situatë kërcënin me protesta të hapura që na kujtojnë ato të vitit 1997. Siç duket kërkon të ndjekë këtë përvopjë për t’u rikthyer në pushtet. Nëse pozita nuk është në gjendje ta bëjë zap situatën, pse u shpërnda në shumë goditje njëherësh? Apo t’i lërë rast opopzitës të trumbetojë dështimin e pozitës në zgjedhjet e pritshme dhe të këmbëngulë në shkarkimin e Kryeministrit?…

Në sheshbeteje kanë dalë korrupsioni me antikorrupsionin? Kush do të fitojë në këtë ndeshje? Nëse pozita del me karta të hapura dhe e bindur plotësisht në akuzat që ngre, ka për ta fituar këtë betejë. Nëse ndodh e kundërta ka për ta humbur.

Qytetarët duhet ta ndjekin me kujdes këtë luftë dhe të mos bien pre e mashtrimeve, se më pas pasojat kanë për të rë mbi të.         

Agim Mehqemeja

Ceremonia e hedhjes së kryqit

MARRIN PJESË MIJËRA  QYTETARË BERATAS PA DALLIM FEJE

Këtë fillim viti Ura e Goricës mbi lumin Osum që lidh dy lagjet muzeale të këtij qyteti, atë të Mangalemit dhe Goricës ka mbledhur përreth saj mijëra qytetarë beratas dhe të zonave përreth në ceremoninë e hedhjes në menyrë simbolike të kryqit në lumë. Në këtë ceremoni merrnin pjesë edhe dhjetëra qytetarë nga Fieri, Lushnja, Vlora etj.  Po kështu krahas personaliteteve fetare në këtë ceremoni merrte pjesë edhe kryetari i LSI z. Ilir Meta. Hedhja e kryqit në lumë, i cili simbolizon pagëzimin e Krishtit në lumin Jordan u bë rreth orës 10:00 të paradites së djeshme nga imzot Ignati Kryepiskopi i Beratit,Vlorës, Kaninës dhe gjithë Myzeqesë. Pas hedhjes së kryqit në lumë nga lartësia e Urës së Goricës që u bë nga imzot Ignati, pesë grupe të rinjsh të lagjeve të qytetit të Beratit u vunë në garë për kapjen e tij. Kjo garë mes të rinjve e shtoi edhe më tepër atmosferën e festës dhe ngjalli kureshtjen e mijëra qytetarëve të pranishëm në këtë ceremoni fetare. Në fund të garës për kapjen e kryqit në lumin Osum fitues doli 19-vjeçari nga lagja Goricë Eligers Bazonja dhe  shokët e grupit të tij Andi Shtrepi,  Gentian Saveta etj. Më pas grupi i të rinjve pasi morri bekimin, përgëzimin dhe urimet e imzot Ignati në kishën e “Shën Spiridhonit” në lagjen Goricë vazhduan maratonën e shëtitjes së kryqit në të gjitha shtëpitë e besimit ortodoks beratas për të përçuar në këto familje dritën e perëndisë së ortodoksisë dhe kryqin si burimin e shpëtimit të njerëzimit nga fatkeqësitë e kësaj bote. Në këtë ceremoni festive të hedhjes së kryqit mbi lumin Osum kryetari i LSI z. Ilir Meta u shpreh se: “Jam sot këtu pasi në të tilla aktivetete fetare në asnjë vend tjetër nuk mund të ndjehesh më mirë se në Berat. Berati është shëmbulli më i mirë i bashkëjetesës dhe harmonisë fetare midis besimeve, këtë e tregon edhe pjesëmarrja e qindra qytetarëve pa dallim feje në këtë ditë të shënuar”.  Më pas imzot Ignati në kishën e Shën Spiridhonit në lagjen Goricë shprehu urimet më të mira dhe bekoi të pranishmit duke u shpërndarë atyre bukën e zotit të quajtur “panaie”. 

Në fund të këtij aktiviteti fetar imzot Ignati dha këtë intervistë ekskluzivisht për gazetën “Lajmëtari”.

Imzot Ignati! Çfarë simbolizon për besimtarët ortodoksë hedhja e kryqit në  lumë?


Hedhja e kryqit në lumë simbolizon bekimin dhe fuqinë e zotit mbi njerëzimin. Hedhja në mënyrë simbolike e kryqit në lumë bëhet sepse në lumë u pagëzua Zoti Krisht, i cili u kryqëzua mbi kryq. I biri perëndisë dhe Zoti Krisht, i cili u shfaq sot në lumin Jordan u pagëzua në këtë lumë nga pagëzori Johan dhe u dëshmua nga Ati i tij qiellor i cili tha: “ Ky është biri im i vetëmlindur, i cili më pëlqeu dhe unë u kënaqa shumë sepse më bëri dëshirë vullnetin tim dhe erdhi për shpëtimin e njerëzve që është dëshira ime dhe shpirti i shenjtë në formë pëllumbi ndënji mbi të pagëzuarin Zotin Krisht. Zëri i atit, Zoti Krisht që pagëzohej dhe shpirti i shenjtë përbëjnë një perëndi. Qiriri që ndriçon, që ngroh dhe që ndrit përbëjnë një perëndi, të cilët janë ati, biri dhe shpirti i shenjtë. Kjo na shpëtoi, biri u pagëzua, ati e dëshmoi dhe shpirti i shenjtë e vërtetoi.   


Në këtë ditë të shenjtë të hedhjes së kryqit në lumë marrin pjesë edhe qindra qytetarë të besimeve të tjera. Si do ta komentonit këtë fakt?


Kryqi është hiri i perëndisë prej nga buron shpëtimi. U kryqëzua Krishti dhe na dha hirin e tij me kryqëzimin dhe me ngjalljen e tij, prandaj dhe kryqëzohemi dhe marrim hirin që na shpërbleu nga mëkatet me gjakun që derdhi Krishti mbi kryq, prandaj ne kryqin e kemi shpirtin, zëmrën, ai është qënia dhe shpëtimi ynë. Pjesmarrja e të gjitha besimeve në  ceremoninë e hedhjes së kryqit në lumë flet për harmoninë fetare që ekziston midis besimeve në qytetin e Beratit si dhe për faktin që të gjithë njerëzit e pranojnë fuqinë e kryqit, e pranon dritën e kryqit si dhe bekimin e kryqit. Ne sot ecim në dhe por fluturojmë në qiell. Zoti është një për të gjithë dhe i vetëm në këtë botë, ndaj dhe pjesëmarrja e shumë qytetarëve në këtë ditë të shënuar është kaq e madhe dhe pa dallime të besimeve fetare.


Çfarë do t’u uronit besimtarëve ortodoksë dhe gjithë qytetarëve në këtë ditë të shënuar?


Në këtë ditë të shënuar kur i dërguari i perëndisë dhe shpëtimtari i njëerëzisë Jezu Krishti u pagëzua në lumin Jordan nga pagëzori Johan do t’u uroja të gjithë besimtarëve ortodoksë dhe gjithë të pranishmëve në këtë ditë simbolike të hedhjes së kryqit në lumë paqe, mbarësi, harmoni dhe zoti i bekoftë. 

Abedin Kaja

Osumi i del për zot ndërmarrjes së pastrimit

Ditën që vërshoi Osumi, shumë njerëz dolën në bregun e tij pranë Urës së Varur dhe po e ndiqnin disa me shqetësim dhe disa për kureshtje. Më të shqetësuar ishin goricarët, sepse ata nga çasti në çast prisnin t’u hynte uji nëpër shtëpitë e tyre buzë rrugës. Të shqetësuar ishin edhe tregtarët, pasi në një pjesë të dyqaneve uji kishte hyrë dhe në një pjesë të tyre ishte gati te pragu. Megjithëse ata i kishin marrë masat mbrojtëse, përsëri e ndiqnin me vëmendje situatën. Të gëzuar na dolën vetëm punonjësit e ndërmarrjes së pastrimit.


Lumi u kishte shkurtuar shumë punë. Në vend që makina t’i shpinte plehërat te vendi i caktuar andej nga Morava, e pati më të letë t’i shkarkonte aty pak më lart “Palmës” dhe punëtorët me lopata në duar dhe me këngë në gojë filluan t’i hidhnin plehrat në lumë. 


Dhe lumi u mbush plot me bidonat e harxhuar për Vitin e Ri, me qeska plot me mbeturina. Ç’të shihje! S’kishte më bukur për ta!


Puna punëtorëve po u ecte fjoll. Pa asnjë shqetësim. E kush mund t’i shqetësonte në atë mesditë? Kalimtarët i shihnin dhe nuk guxonin t’u thoshin një fjalë. Policë nuk të shihte syri gjëkundi edhe pse ata duhej të ndiqnin situatën nga afër. Policët ditë më parë u kishin hequr vërejtje tregtarëve dhe i kishin kërcënuar me gjoba nëse plehrat do t’i hidhnin në bregun e lumit. Kurse sot për ta çdo gjë ishte normale. Mbeturinat hidheshin vërtet në lumë, por ato lumi i merrte me vete.


Punëtorët u jepnin lopatave dhe i shikonin me admirim si notonin plehrat që ia hidhnin peshqesh Osumit. Dhe kishin të drejtë, se qytetin po e pastronin, paçka se ujërat e lumit po ndotnin tokat poshtë rrjedhës së tij, andej nga arat e Moravës për t’i plehëruar ato e ku do të mbilleshin perimet, të cilat, ashtu të ndotura, kishte për t’i konsumuar sërish qytetari beratas, si dhe bregun e detit ku po qytetarët beratas do të shkonin në verë për të bërë plazh.

“O Osum, 

ardhsh  më shumë,

jo çdo vit,

por çdo ditë,

kështu plehrat na i pastron,

edhe zemrat na i gëzon!…”

Me këtë këngë në gojë punëtorët i dhanë fund plehrave, e kënaqën edhe Osumin për Vitin e Ri, dhe u nisën me makinën e tyre që i priste aty pranë, diçka më lart vendit ku kishte shkarkuar plehrat. 

Se sa rrugë bëri ajo makinë atë ditë, nuk dihet me siguri. Vetëm një gjë është e sigurtë që lumi i gëlltiti si i uritur ato plehra që i hodhën dhe punëtorët mbetën të kënaqur nga puna e tyre.

A. M.

Një pjesë e enciklopedisë kulturore të Beratit

Mendime për librin “GATIMET KARAKTERISTIKE TË BERATIT” të Josif Mios

Nëse do të bënim një bilanc të përafërt të botimeve të 15 viteve të fundit, me plot gojë do të themi se në raport me popullsinë e tij, Berati ka qenë e mbetet një nga qytetet më të privilegjuara  në mbarë vendin. Ndonëse me probleme të mprehta ekonomike, nga viti në vit është shtuar ndjeshëm botimi i librave, albumeve për historinë, arkitekturën, sportin, poezinë, etnografinë, fenë, ndonëse gjithësesi mund të bëhej edhe më tepër.

Kjo bibliotekë kaq e pasur natyrisht do të ishte disi më e varfër pa librat për kulinarinë beratase, që përbën një nga shenjat e dukshme të mbijetesës kulturore të këtij qyteti në shekuj. Se, në fund të fundit, ata mjeshtra të vërtetë me aq nam të gurit e drurit, të penelit e të urës, të vreshtës e të ullirit, ata mijëra njerëz anonimë pas punës së lodhshme e donin patjetër një pjatë gjellë që të shuanin urinë e tyre . E donin  një gotë verë të shijshme për të ngritur dollinë për të nesërmen… Me këtë emocion e mesazh, mora këto ditë në duar librin “GATIMET KARAKTERISTIKE TË BERATIT” të autorit e kuzhinjerit të talentuar beratas Josif Mio, botuar nga “Lirsan Ekspres”.

Libri bën përshkrimin e 70 gjellëve karakteristike të Beratit që janë përdorur në shekuj , të dokumentuar të paktën që nga shekulli XVII, sipas përshkrimeve të udhëtarit turk Evlia Çelebiu në vizitën që ai ka bërë në qytetin e Beratit. Është një traditë, me të cilën mjeshtrit e këtij qyteti kanë konkuruar edhe në panaire kombëtare e ndërkombëtare që nga viti 1929 e deri në ditët tona. Bashkë me emërtimin e gjellëve dhe përshkrimin e tyre, autori ka treguar edhe ata mjeshtra që i kanë përdorur më tepër ato gjellë. Madje, ka paraqitur me fotografi me ngjyra shumicën e gjellëve që ka libri.

Padyshim libra të tillë shpesh bien në grackën e një lloj formalizmi, të një lloj uniformiteti.

Puna e madhe disavjeçare e autorit, pasioni i tij për këtë profesion të bukur po jo pak të vështirë, dashuria që ai ka patur për kolegët e profesionit në të gjitha vitet, ka bërë që libri të konceptohet më shumë se një radhitje gjellësh e t’i largohet kësaj gracke. Së pari , në libër të bie në sy informacioni e saktësia e recepturave të secilës gjellë. Të gëzon informacioni se gjellët e Beratit kanë gjetur terren në shumë qytete të Shqipërisë, madje sot ato gatuhen edhe në shumë shtete të botës si në Greqi, Itali, SHBA.

Me shumë interes në libër shihet edhe një pjesë e etnografisë beratase si zakonet e gatimit dhe festat popullore të qytetit. Rrëfenjat e shumta që vihen në kapituj të veçantë të librit brenda të cilave ka edhe pak humor, i japin atij edhe vlera të mirëfillta artistike. Në një të ardhme, duke hapur “portën” e një rrëfimi të tillë ku të kishte  më shumë rrëfenja, do të ishte mirë që ato të shtoheshin. Suksesi i librit nuk do të ishte i plotë po qe se nuk do të shihnim në faqet e tij edhe një numër mjeshtrish të gatimit beratas, si Shpëtim Kadiu, Ajk Badajani, Hajri Rehovica, Sadik Basha e Selman Zeqo si dhe pasticierët e talentuar Kostaq Mita e Kozma Picinane.

Puna plot shije e redaktorit me aq përvojë Agim Mehqemeja, si gjithnjë tepër kërkues për forma të reja të librave që ai redakton, ka qenë një  meritë tjetër e librit. Ai e ka konceptuar librin si një enciklopedi të vërtetë të shpirtit e fisnikërisë beratase e shprehur në traditën e mikpritjes e të kulinarisë. Shumë shpejt mendon se ky libër është jo vetëm një libër xhepi për amvisat beratase që jetojnë këtu apo në vende të tjera, po një burim i fuqishëm edhe për studiuesët e historisë e të etnografisë së qytetit. Një falënderim të veçantë i duhet bërë publikisht edhe bashkisë së Beratit që ndihmoi në botimin e këtij libri aq të domosdoshëm për kulturën qytetare. Edhe në të kaluarën ajo ka qenë ndihmëse e botimeve të tilla e mendojmë se edhe libra kulturorë si “Poetë beratas në shekuj “ duhet të shohin dritën e botimit në saj të kësaj ndihme. Në kuadër të përgatitjes së dosjes së Beratit për pranimin në UNESCO, ky libër është një tjetër “pasaportë “ kulturore e pazëvendësueshme e vitalitetit të tij.

Namik Selmani

SERISH PERMBYTJE NË QARKUN E BERATIT

Shirat e rëna në dy ditët e para vitit të ri perkatesisht në datën 29 dhe 30 të mbrëmjes së ditës së enjte dhe të premte kanë bërë që ujërat e rrëmbyshëm të lumit Osum të përmbytin rreth 20 shtëpi si dhe dy lulishtet kryesore të qytetit, atë që ndodhet buze lumit Osum prane shetitores dhe atë para bibliotekës “Vexhi Buharaja”. Po keshtu përmbytje ka patur edhe në lagjen Goricë, ku si rezultat i prurjeve të shumta të lumit dhe daljes së tij nga shtrati, uji ka depërtuar në 15 banesa të kesaj lagje por pa shkaktuar dëme materiale. Janë demtuar dy aktivitete private të përpunimit të drurit që ndodhen në periferi të lagjes “Çlirim”, në hyrje të qytetit të Beratit.Gjithashtu në ketë zonë janë evakuar për pak orë nga shtepitë e tyre 6 familje deri në pritje të rënies së nivelit të ujit të lumit “Osum”.

 
Po nga dalja e lumit nga shtrati janë përmbytur edhe 25 shtëpi banimi dhe ujësjellësi në qytetin e Ura Vajgurore. Përmbytja e ujesjellësit  ka bërë që 12 mijë banorët e ketij qyteti të ngelen pa ujë të pijshem. Edhe në këtë qytet u evakuan perkohesisht 8 familje. Dalja nga shtrati i lumit Osum në keto ditë ka permbytur gjithëashtu rreth 100 hektarë tokë në komunat Velabisht, Otllak, Poshnje dhe Kutalli.


Për furnizimin me ujë të pijshëm të qytetit të Ura Vajgurore shtabi i emergjencës nën drejtimin e prefektit të qarkut të Beratit z.Roland Bejko ka urdheruar repartet e zjarrfikesve të qytetit të Beratit dhe Kuçoves që të  nëpërmjet makinave autoboti të repartit të zjarrfikesve të bëjnë furnizimin me uje të pijshem të banorëve të ketij qyteti.

A.K.

U gjet trupi i 25 vjeçarit

Adrian Kapçiu, banor i lagjes “30-vjetori” 25-veçar, humbi jetën në daten 31 dhjetor 2005 në ujrat e lumit Osum në vendin e quajtur “Hija e Kakrukes” të rrethit të Skraparit së bashku me dy shokët e tij Gentjan Qypi dhe Julian Veleshnja përkatësisht 27 dhe 26 vjeç. Ngjarja ku humbën jetën tre të rinjte nga lagja “30-vjetori”i qytetit të Berati ka ndodhur në mesnatën e ditës së premte në vendin e quajtur “Hija e Kakrukës” tek dy kthesat e forta vetëm 1.5 km para se të mberrinin në pikën turistike të Bogovës. I riu 25-vjeçar Gentjan Qypi, i cili kishte edhe një pikë shitje të mobiljeve në lagjen “30-vjetori” pasi kishte ngarkuar në makinën e tij tip kamionçinë një dhomë gjumi  ishte nisur në orët e vona të ditës së premte të dt.30 dhjetor 2005 së bashku me dy shokët e vet të quajtur Julian Veleshnja dhe Adrian Kapçiu për në qytetin e Skraparit për të çuar në njërën prej pikave të shitjes së këtij qyteti dhomën e gjumit. Pasi kanë mbaruar punë në qytetin e Çorovodës të tre të rinjtë janë nisur për në qytetin e Beratit. Sipas familjarëve rreth orës 01.30 minuta djemtë e tyre kanë komunikuar me ta nga ku kanë marrë njoftimin se ata ishin nisur për në Berat dhe ndodheshin në afërsi të vendit të quajtur “Hija e Kakrukës”. Pak orë më pas prindrit e të rinjve janë përpjekur të komunikojnë sërisht me fëmijët e tyre por gjithçka ka qenë e kotë pasi rreth orës 02:00 në vendin e quajtur “Hija e Kakrukës” rreth 1.5 kilometra larg nga pika turistike e Bogovës makina kishte dalë nga rruga dhe në një lartësi prej rreth 70 metra kishte përfunduar në lumin Osum. Ndërprerja e komunikimit i ka bërë familjarët që të dyshojnë, por gjithsesi nuk kanë dashur ta besojnë tragjedinë me mendimin se në këto zona sinjali për të komunikuar me telefon celular është i dobët. Kur orët kalonin dhe po agonte dita e re te familjarët është shtuar edhe më tepër dyshimi se diçka kishte ndodhur. Rreth orës 07:30 të datës 31 dhjetor të ditës së shtunë një telefonatë anonime ka mbërritur në komisariatin e policisë Skrapar ku është njoftuar se një makinë tip kamionçinë në vendin e quajtur “Hija e Kakrukës” ka dalë nga rruga dhe kishte përfunduar në lumin Osum. Menjëherë pas njoftimit forca të shumta policore si dhe një grup hetimor nga komisariatet Skrapar dhe Berat nën drejtimin e drejtorit të policisë së qarkut Berat z.Rebani Jahupi kanë mbërritur në vendngjarje dhe pasi kanë kqyrur vendin e ngjarjes janë vënë në kërkim të trupave të pajetë të tre të rinjve nga lagja “30 Vjetori” i qytetit të Beratit. Më parë është gjetur trupi  i të riut Gentian Qypi dhe më pas trupi i Julian Veleshnja të cilët i kishte nxjerrë uji në anë të lumit. Më pas është kërkuar ndihma e pulumbarëve për gjetjen e trupit të 27 vjeçarit Adrian Kapçiu.

Abedin Kaja

BASHKËJETESË NËN KËRCËNIMIN E THIKËS

Shtetasi Lulzim Lika vjeç 23 me arsim tetë klasë banor i lagjes “Donika Kastrioti”,  pasi nuk ka mundur t’i mbushë dot mendjen me fjalë 17-vjeçares B.B. banore e së njëjtës lagje ka përdorur armën e ftohtë një thikë, e cila plotësonte kushtet e armëbajtjes pa leje për ta këcënuar dhe detyruar 17-vjeçaren që të bashkëjetonte me të. Shtetasi L.Lika, i cili  jeton me gjyshen e vet, pasi prindërit e tij janë të divorcuar dhe larguar nga Berati.23-vjeçari Lika edhe herë tjetër ka qënë problematik për policinë dhe ka qënë i dënuar më parë për vjedhje. Beteja ka filluar ditë më parë pas shumë përpjekjesh për t’i mbushur mendjen 17-vjeçares B.B., për të bashkëjetuar me të, duke e ndalur herë pas herë në rrugë, duket se përpjekjet e tij kanë dështuar ndaj në mbasditen e ditës së djeshme ai ka provuar që t’i mbushë mendjen asaj për bashkëjetesë, nën kërcënimin e thikës, të cilën e mbante me vete enkas për këtë punë. Shtetasja B.B. jo që nuk i është bindur dhe trembur 23-vjeçarit Lulëzim Lika, por menjëherë ka njoftuar në polici. Menjëherë pas njoftimit në lagjen “Donika Kastrioti” kanë mberritur forcat e policisë, të cilat nga informacionet e marra kanë zbuluar vendndodhjen e L.Lika dhe më pas,  mbështetur edhe në kallëzimin e marrë nga 17-vjeçarja B.B. kanë bërë prangosjen e këtij shtetasi, të cilit i kanë gjetur me vete edhe me armën e kërcënimit për bashkëjetesë që sipas ekspertëve të policisë plotëson kushtet e armës së ftohtë. Pas arrestimit shtetasi Lika u shoqërua për në komisariatin e policisë nga ku u përgatit dhe dosja hetimore në ngarkim të këtij shtetasi. Materialet iu kaluan Prokurorisë së rrethit për hetime të mëtejshme.

I VJEDHIN MAKINËN NË AFËRSI TË SHTËPISË

Dita e djeshme shënon rastin e parë të vjedhjes së makinave për këtë vit në qytetin e Beratit. Vjedhja ka ndodhur në natën e djeshme në lagjen “Muzakaj” të këtij qyteti. Shtetasi Agron Beqollari banor i lagjes “Muzakaj” si për herë e kishte parkuar makinën poshtë pallatit të tij me mendimin se aty do ta kishte nën kontroll dhe se nuk do t’i shkonte ndër mend ndokujt për ta vjedhur atë. Duke u gdhirë dita e djeshme në mëngjes rreth orës 07:00 pronari i makinës tip “Wolksvagen” BR 73 58 A, A. Beqollari ka konstatuar se makina e tij ishte vjedhur. Menjëherë pas kësaj ai ka njoftuar në polici dhe më pas në vendngjarje kanë mbërritur forcat e rendit dhe një grup ekspertësh të policisë kriminale, të cilët pasi kanë marrë informacionin e vjedhjes së makinës, dhe karakteristikat e saj janë vënë në punë për grumbullimin e informacionit të nevojshëm me qëllim zbardhjen e ngjarjes dhe vënien në pranga të autorit.  

Abedin Kaja

Tabela që nuk lexohen


Në të dalë të qytetit të Urës Vajgurore ndodhet një tabelë që u tregon qytetarëve mbi vendndodhjen e postës së policisë së qytetit. Por askujt nuk i shkon ndër mend se kjo tabelë lexon “Posta e policisë 130 m”. Aktualisht sot ajo lexon “Osta Lis 130 m”. Njerëz të papërgjegjshëm që ua kanë marrë dorën  për të zhgarravitur, harrojnë se një ditë kjo tabelë orientuese do t’u duhet për të kërkuar ndihmë te policia e shtetit qytetarëve të ndryshëm në rast fatkeqësish. Si kjo dhe shumë tabela të tjera vazhdojnë të jetë ende pa u riparuar edhe pse kanë rënë në sy të atyre që i kanë vënë. Tabela të tilla gjysmake mbeten të pakuptueshme për qytetarët. Shpresojmë që një ditë ato të marrin kuptimin e duhur.


Pamje që të vret sytë


Kushdo e ka vënë re se rruga Ura Vajgurore-Berat, është kthyer në vend plehrash, hekurishtesh dhe vorreza makinash, në të dyja anët e saj, që shoqëron udhëtarët vendas dhe ato të rretheve  të tjera deri në kombinat. Duke parë këto pamje anës rrugës, të duket vetja sikur udhëton në mjediset e metalurgjikut dhe jo në qytetin tonë të lashtë. Sikur nuk do të mjaftonin këto, syri do të shikoj dhe kallama dhe ferra gjigande, që kanë pushtuar mezhdat e kanalet si të ishte një kënetë. Ferrat dhe kallamat e egër, kanë ngushtuar gjerësinë e rrugës dhe askush nuk kujtohet për pastrimin e tyre, duke i zëvendësuar këto me pemë ose me ullinj, siç vepruan dikur disa kooperativa. Ferrat dhe kallamat që i përkasin rrugës, duhet dhe mund të pastrohen nga ndërmarrja përkatëse, se kështu demonstrojmë kulturën dhe rritim imazhin e keq për qytetin tonë.


Urat burim aksidentesh


Edhe pse automjetet janë shtuar këto pesëmbëdhjetë vjete, Ura e Moravës dhe ajo e Hanit, që ndodhen në aksin Ura Vajgurore-Berat shpesh kthehen në burim aksidentesh për qytetarët dhe vetë mjetet. Kjo  sepse ato janë me përmasat e kohës së monizmit dhe nuk është bërë ndonjë  lloj zgjerimi për të përballuar fluksin e madh të mejteve. Më keq është Ura e Moravës, e cila ndodhet në kthesë të padukshme ku të drejtën e kalimit e kanë mjetet që vijnë nga Ura Vajgurore.  Në shumë raste kjo urë është bërë dhe burim aksidentesh, sidomos nga drejtuesit e rinj të automjeteve. Urat në fjalë janë problemi i ditës për drejtuesit e automjeteve, që shpesh pyesin se kur do të zgjerohen.


Edhe një herë për flamurin kombëtar


Të gjithë e kemi vënë re se në banesat që ndërtohen ose që kanë përfunduar së ndërtuari, qytetarë të ndryshëm kanë vendosur flamurin kombëtar, gjë që tregon se populli ynë e do flamurin, simbolin e kombit. Por fatkeqësisht ai është tjetërsuar duke u rreckosur dhe zbehur. Madje shumë prej qytetarëve i kanë harruar pas mbarimit të banesave ose vilave të tyre dhe shumë prej flamujve janë copëtuar, gjë që tregon fyerje kombëtare. Nuk përjashtohen  dhe rastet në shkollat dhe institucionet shtetërore që flamuri kombëtar tjetërsohet duke u kthyer në një copë rrecke. Ata, ose duhet të mbahen mirë dhe të zëvendësohen me të rinj kur grisen ose zbehen nga agjentët atmosferikë, ose në të kundërt të hiqen fare.

Nezir Vrapi

Padrejtësi edhe në përjetësi

Të gjithë jemi dëshmitarë okularë dhe kemi provuar  e kemi parë nga afër një tjetër padrejtësi të kohës midis sa e sa shfaqjeve të natyrave nga më të ndryshmet. Ligji i bërrylave ka zënë vend edhe aty ku njerëzit ndahen nga kjo botë e kalojnë në përjetësinë e tyre, në prehjen   e përjetshme. Jo rrallëherë kortezheve që përcjellin të afërm, miq, shokë apo bashkëqytetarë për në banesën e fundit, u duhet  të bëjnë të pamundurën për të çuar arkivolin me të ndjerin për vendvarrosje. Ka vite që në varrezat e qytetit tonë mbisundon  ligji i xhunglës, anarshi që justifikohet  me përgjegjshmëri e mungesë kulture qytetare. Në varreza janë bërë ndërhyrje që jo vetëm prishin sistemin, por edhe pengojnë rrugëkalimet midis rreshtave. Kjo dukuri  është e pranueshme, por jo e riparueshme, veç pa ndërhyrje nuk ka si ndreqet. Komuniteti mysliman dhe ai ortodoks së bashku me  organet e qeverisjes vendore kanë në dorë si planvendosjen e varrezave, ashtu edhe mirëmbajtjen e tyre. Paraqitja estetike e këtij mjedisi që përfaqëson një komunitet në breza, bie ndesh me traditën, ndaj pa as më të voglin hezitim duhet ndërhyrë. Gjithë mundi e përpjekjet për të hijeshuar, zbukuruar e  gjelbëruar banesën e fundit zbehen para ndërhyrjeve vandale. Ka edhe nga ata që kanë “prenotuar” vendin, të tjerë pretendojnë hapësira më të mëdha se të mirat e kësaj bote do t’i pasqyrojnë në dukjen e jashtme që do t’i shoqërojë. Gara e shpenzimeve është e pranishme si në Suelas, ashtu edhe në Burdullias. Ne kurrë nuk marrim mend nga bota, jemi përherë të gatshëm të vjelim frutat e papjekura. Lapidare  e përmendore gjen në vareza, por më të shumtët janë anës së rrugëve ku viktimat e qarkullimit rrugor, si pasojë e shkeljes së rregullave, janë të pranishme anekënd vendit. A duhet të ketë një  vendim ligjor nga qeveria apo organet e pushtetit vendor?!


Patjetër që duhet të ketë e të mos ecim më në kaos e anarshi. Gara të kësaj natyre duhen frenuar e dallimet duhen evituar, pasi ka kaluar “koha e të fortëve”. T’i lëmë të ikurit nga kjo jetë të prehen të qetë. Një tjetër porosi e të parëve të vlejë për të pamendëtit, për ata që ora u ka mbetur në mesnatë, për ata që mllefin apo dufin ndaj të gjallëve e nxjerrin  te të vdekurit. Është kundër çdo logjike, mëkat të vësh dorë mbi vafk. Këtë pasuri e ruan vetë komuniteti, nderon paraardhësit, u lë një shtojcë në pasuri kulturore pasardhësve në breza.


Nuk mjafton vetëm të kujtosh paraardhësit, por më e rëndësishme është të nderosh ata jo me fjalë, por me vepra, ashtu si i ka hije një kombi të kulturuar. Të nderuar bashkëqytetarë, shiheni veten një herë para kësaj pasqyre të shoqërisë dhe më pas si të gjykoni, reflektoni në të ardhmen.

Namik Gjoni

Në 48 orë 4 aksidente

( Një i vdekur 6 të plagosur midis tyre dy femijë )

Aksidenti më i rëndë ka ndodhur në mes javë rreth ores 13.30 në aksin rrugor Berat –Lushje në vendin e quajtur Polizhan të komunës Poshnje. Ndersa ka qënë duke udhetuar për në qytetin e Lushnjes shtetasi Adriatik Saraçi banor i fshatit Kosove e Vogël Lushnje, ka aksidentuar për vdekje shtetasen  Fiqirete Zena banore e fshatit Kashar Lushnje, e cila kishte ardhur për një vizitë te prindërit e saj në fshatin Polizhan të komunës Poshnje Berat. Zena, e cila ka dashur të kalojë në anën tjetër të rrugës, në këtë moment është goditur nga pas nga makina tip “Benz” duke e përplasur në asfaltin e rrugës. Kalimtarët e rastit  dhe drejtuesi i mjetit kanë dashur ta ndihmojnë të plagosurën, por çdo gjë ka qënë e kotë, pasi viktima ka vdekur që në momentin e parë të goditjes. Në vëndin e ngjarjes më pas kanë shkuar edhe ekspertët e policisë rrugore, të cilat  kanë bërë edhe shoqërimin e drejtuesit të mjetit për në dhomat e komisariatit të policisë si dhe kanë përpiluar dosjen përkatëse për t’ia kaluar më pas organit të prokurorisë. 


Po keshtu brënda 24 orëve të fundit në aksin rrugor  Berat- Lushnje kanë ndodhur edhe tre aksidente të tjera automobilistike që e kanë çuar numrin e këtyre aksidenteve në katër, dhe për pasojë janë 6 shtetas të demtuar, njëri prej të cilëve i vdekur dhe 5 të tjerë, ndodhen të shtruar në spital. Mes tyre edhe 2 fëmijë, perkatësisht 10 dhe 13 vjeç, të cilët ndodhen të shtruar në gjëndje të rëndë në spitalin ushtarak në Tiranë. Burimet zyrtare të policisë thanë për gazetën se aksidenti i parë ka ndodhur në aksin rrugor Berat-Lushnje në vendin e quajtur kthesa e Polizhanit. Ka qënë drejtues i mjetit  tip “Benz” me targa BR 7912A i cili ka aksidentuar fëmijën 10 vjeçar Artenis Mara banor i fshatit Kozare. Sipas ekspertëve të policisë rrugore ngjarja ka ndodhur rreth orës 12.00 të datës 26 dhjetor 05. I mituri 10- vjeçar ka qënë duke kaluar rrugën në këmbë në momentin që makina e ka marë para dhe e ka përplasur në asfaltin e rrugës duke i shkaktuar plagë të rënda. Më pas fëmija është derguar në spitalin civil rajonal të Beratit, ku  po merr mjekimet e para intensive dhe sipas mjekëve ndodhet jashtë rrezikut për jetën. Ndërsa ekspertët e policisë po dje i kanë kaluar dokumentat organeve të prokurisë për të vazhduar hetimet e mëtëjshme për zbardhjen e aksidentit.


Po gjatë kësaj dite një tjetër aksident ka ndodhur në hyrje të qytetit në vendin e quajtur NShG. Makina tip “fiat” me targa BR3832A ka aksidentuar 13 vjeçarin Sadik Aliaj, banor i lagjes “Çlirim”, i cili ka qënë duke ecur në këmbë në momentin që makina e ka marrë para dhe e ka përplasur në bordurën anësore të asfaltit, për pasojë fëmija 13 vjeçar, pasi ka marrë ndihmën e parë në spitalin e qytetit  mjekët kanë parë se shëndeti i të miturit po perkeqësohej dhe kanë dalë në përfundimin se fëmija kishte nevojë për një ndihmë më të kualifikuar  dhe e kanë  nisur për në spitalin ushtarak të Tiranës. Aksidenti për të cilin drejtuesi i mjetit Genci Gjoni u shoqërua për në komisiariatin e policisë, ka ndodhur rreth orës 17.10 minuta të datës 26 dhjetor 2005. 


Aksidenti i tretë i cili ka sjellë dhe tre të plagosur ka ndodhur në të njëjtën rrugë nacionale në vendin e quajtur Moravë rreth orës 22.20 minuta të mbrëmjes të 26.12.05. Ka qënë makina tip KIA me targë Z.M.I.2099që drejtohej nga shtetasi Leonard Mançe, e cila duke udhëtuar për në qendër të qytetit ka dalë nga rruga dhe për pasojë është plagosur vetë drejtuesi i mjetit 32 vjeçari Mançe si dhe janë plagosu dy pasagjerët Agim Feska 32 vjeç dhe Refat Gajoshi 33 vjeç. Të tre të  plagosurit janë shtruar në spitalin e Beratit ku dhe kanë marë mjekimin e parë intensiv, ndërsa njëri prej të plagosurve Refat Galloshi është nisur urgjent, pasi gjendja e tij shëndetësore nga plagët e mara në trup është rënduar.  


Burimet policore të sektorit të qarkullimit rrugor thanë për gazetën se  gjatë ditëve të fundit numri i aksidenteve rrugore shkon në 10 gjithsej dhe numri i të plagosurve shkon në 15, mes të cilëve edhe kater femijë dhe një shtetase e vdekur në aksin rrugor Berat-Lushnje.

A.K.


20 mijë banorë pa sinjal të TV lokale


Pas viteve 90-të, në vendin tonë një shtrirje të gjerë morën mjetet e informimit publik, siç janë mediat e shkruara dhe elektronike. Sot për sot në rrethin tonë zhvillojnë aktivitetin e tyre të informimit publik gazeta “Lajmëtari”  dhe televizione, si “Onufri” dhe  “Berati”.


Siç kemi mësuar nga gazeta, këto televizione, po bëjnë një punë të lavdërueshme për misionin që i kanë vënë vetes. Nevoja e publikut për informim  nga ana e televizioneve lokale sa vjen dhe rritet për të mësuar  më mirë, për ngjarjet e ndodhura në qarkun e Beratit, si dhe arritjet e mangësitë që ekzistojnë në fusha të ndryshme, si ato sociale, të politikës, drejtimit dhe administrimit të pushtetit. Që kur kanë filluar  veprimtarinë e tyre televizionet lokale, “Onufri”, “Berati” dhe “Kuçova”, nuk shikohen nga më shumë se 20 mijë banorë të komunave Kutalli e Cukalat, ngaqë nuk ka sinjal! Në këtë trevë me tradita  shumë të mira, historike, kulturore dhe patriotike banojnë dhe punojnë në tokat e tyre me sektorë të bujqësisë, blegtorisë dhe sera, por fatkeqësisht nuk njihet nga pjesa tjetër, fjala vjen nga qytetarë të ndryshëm, duke filluar nga fshatrat e Mesit të Urave, Kuçova, Berati e rrethinat! Kjo sepse asnjë nga këto televizione nuk ka pasqyruar punën e fermerëve të këtyre fshatrave. Nga këto televizione valët pengohen nga kodrat mbi Qafën e Sqepurit. Banorët e këtyre fshatrave janë shumë të interesuar që të kenë në ekranet e tyre televzionet e sipërpërmendura, pasi janë pjesë  e rrethit të tyre dhe qarkut. Banorët e këtyre fshatrave shpesh pyesin se kur këto televizione do të bëjmë të mundur shtrirjen e valëve të tyre në këtë trevë, për marrje dhe dhënie  informacioni. Madje, banorët sugjerojnë se nëse mbi kodrën ku janë ngritur aktualisht antenat e telefonisë celulare  dhe Vodafon do të kishte një përforcues, këto televizione do të kishin valë, jo vetëm në këtë zonë me 20 mijë banorë, por dhe në zonën e Fierit.


Këto antena të sipërpërmendura ndodhen në zonën e fshatit Malas-Gropë. Vendosja e një përforcuesi do të ishte  në të mirë  të komunitetit, që është në juridiksionin e rrethit të Beratit, por dhe të vetë televizioneve lokale, pasi do të pasqyrojnë gjithë veprimtaritë  e yre si ato politike, kulturore, sportive, traditat, etj. Le të mbetemi me shpresë se në një të ardhme jo të largët valët e këtyre televizioneve të bëhen pronë e të gjithëve.

Nezir Vrapi

Një rast nga jeta

Namik Gjoni

Sa më i lartë të jetë njeriu, aq më thellë e ndien dashurinë

L. Da Vinçi

Dashuria është shfaqja më e lartë e qëndrimit të individit ndaj natyrës, shfaqje e raportit të  tij me gjithësinë, shprehur në forma nga më të ndryshmet. Një aspekt i kësaj shfaqjeje është afiniteti që krijohet midis dy qenieve të sekseve të ndryshme, pavarësisht nga lloji, tipi apo  specia që përfaqësojnë.


 Niveli i kulturës te njeriu reflektohet në mënyrën dhe thellësinë me të cilën  kjo qenie e ndërgjegjshme ndien dashurinë reale në kuptimin e plotë e të mirëfilltë, jo  në aspekte të veçata të paraqitjes së saj në jetë.


Dasitë raciale, fetare, shoqërore kanë qenë e përsëri janë barrierë që rrallëherë kapërcehet e jo pa vështirësi  e pengesa tepër të kushtueshme, që dëm-shpërblehen me jetë njerëzish, kurban i qëndrimit të shoqërisë, mentalitetit të saj. E reja ecën përpara gjithmonë e më shpejt, kapërcen shtigje të panjohura, qëndrime e bllokada  që me kalimin e kohës bien e trysnitë zbuten me apo pa dashjen e palëve kundërshtare.


Rastisi një ditë të më vijë  mysafire në shtëpi një vajzë angleze e re, me arsim të lartë nga një familje me bagazh  kulture e traditash, siç ma prezantoi mikesha. Në një kohë  relativisht të shkurtër, mora një informacion për këtë misionare të paqes, të cilën humanizmi e solli deri këtu ndër ne në këto kohë tranzicioni  të mbarsura me ngarkesa nga më të ndryshmet që nga koha në kohë mund të sjellin për cilindo të papritura të pakëndshme. 


Biseda me të më solli çaste kënaqësie dhe respekti, ndaj kur u largua e ftova “të mirëpresim sa herë të dëshirosh”, ftesë që efektin e dha  pas pak kohësh.


Vizita e dytë më solli një kënaqësi të veçantë. U shoqërua me një të papritur të këndshme, e papritur që të ngacmon sedrën e të përkëdhel krenarinë kombëtare. 


E reja nga  “Mbre-tëresha Plakë” kishte rënë në dashuri me një të ri me ngjyrë nga Morava. Triumfi i dashurisë gjeti miratim e përmbushje dëshire të të rinjve nga familjarët e të dy palëve, pa asnjë hezitim. Këtej nga ne ishte fat, si i thonë “me bisht”, qe një arixhi moravas me një copë tokë e shtëpi përdhese të pëlqehet e të bëhet dhëndër në një familje me pozitë shoqërore të konsoliduar, me kulturë të gjerë, një fat që do ta kishte zili secili prej nesh.


Prindërit e vajzës, me dëshirën  e mirë për të pasur jetë sa më normale fëmija e tyre, nuk  morën fare parasysh dallimet raciale, e dhanë dhe e mbajtën fjalën duke u dhënë bekimin, i uruan jetë të lumtur familjes së re. Kishte nga ata që edhe  përgojuan nderin e nuses së re, të tjerët gojëshpuar e bënë të vetën me thashethemin “hë se nuk e bën të gjatë anglezja këtu mes arixhinjve”, por e vërteta i hodhi pas krahëve hamëndësimet. Kanë kaluar  disa vjet  e çifti i ri jeton ditë të lumtura duke iu gëzuar dashurisë së vet, fëmijëve që janë bërë thesar i çmuar i kësaj familjeje, së cilës  toka shqiptare i mëkon mbarësi e mirësi.


Sa herë që më bie rasti të kaloj rrugës, padashur kthej shikimin nga shtëpia e  re dykatëshe që hedh shtat çdo ditë në anë të rrugës kryesore dhe me gjithë zemër  u uroj jetë të lumtur.


...M’u shfaq si në ekran kjo ndodhi ndërkohë që pija kafe me një mikun tim nga një rreth fqinjë. Ishte tepër i shqetësuar, ishte në hall se i biri emigrant në Angli kishte rënë në dashuri me një vajzë braziliane, studente atje.


-Më njoftoi djali për  këtë ndodhi e të them të drejtën mirë s’më erdhi se s’u mbaruan vajzat këtu, pastaj ato andej janë të zeza. Fliste e cigaren nuk e linte të shuhej. I ndizte radhë sikur  kërkonte të largonte brengën. Hall kishte fjalët e hallkut jo se s’donte të pranonte të zgjedhurën e të birit. Nga larg kushti ligjor i pashkruar i traditës vendase të vajzës, kërkonte miratim të të dy palëve të prindërve, në rast të kundërt gjithçka kthehet në pikënisje.


Më shumë detyrimi familjar se sa kurioziteti i shtyri prindërit e vajzës të marrin rrugën e largët, i hipin avionit e zbresin këtu ndër ne, në një fshat kodrinor rrëzës së kodrës të ujëmbledhësit.


Të zotët e shtëpisë janë aq të shqetësuar e në siklet, sa kalojnë çaste hutimi e nuk përqendrohen në veprime tradicionale të mikpritjes, një ritual që i ka shoqëruar  nga fëmijëria  në pleqëri brez pas brezi.


Nga makina zbret një mezoburrë pak ezmer me lëkurë të grunjtë, fytyrëmbushur e shoqëruar nga një buzagas që i lodron në fytyrë e të duket sikur të fton me tërë qenien e vet në një bashkëbisedim të sinqertë. Dhe vërtet kështu ndodhi më pas. Kujtimi, një njeri punëtor e specialist në profesion, gjithë jetën është ropatur me mendimin “vuajta vetë por të mos më vuajnë fëmijët”, ka arritur një standart të pëlqyeshëm jetese që u bie menjëherë  në sy vizitorëve që bujtin.


Ka pritur e përcjellë shumë kjo derë e madhe, por sot ka një veçanti se nuk janë të vendit, ndaj preokupimi i përbashkët përqendrohet “në do t’i kënaqim  dot siç duhet” miqtë që vijnë për herë të parë nga larg, apo do të dukemi si njerëz pylli.


Njohja  me traditat e zakonet shqiptare u bëri shumë përshtypje, por më shumë u entuziasmuan nga gatimi karakteristik e mënyra e servirjes që dallonin ku e ku nga lokalet luksoze të botës, por që nga cilësia janë shumë më lart e shijojnë aq sa arti i kulinarisë lë pas katalogët e mjeshtërve me emër në botë.


E reja, duke hedhur valle e përplasur shuplakat pranë cerepit në zjarr, entuziasmohet aq shumë sa fton e detyron të pranishmit ta shoqërojnë, aty jashtë ku mishi piqet e buka në ponicë lëshon një aromë karakteristike. Kjo pamje befasuese thyen akujt e ceremonive e shkrin bisedën, ngroh mjedisin deri sa  të gjithë edhe pse nuk e  njohin gjuhën e njëri-tjetrit, qeshin e kënaqen sikur të kishin vite njohjeje. Hozeja vlerëson lart punën e njerëzve të kësaj zone  reflektuar në peizazhin që shtrihet për nëntë kodrës e zbret poshtë fushave të gjelbëruara që aty këtu kanë nisur të zerdhen.


Lidhja e  duarve, lidhje bese, dashuri e kthyer tashmë në miqësi pa kushte e detyrime reciproke, thjesht e aq natyrshëm sa askush nuk e kishte parashikuar.


Me ca foto të përbashkëta realizuar me një aparat të çastit, miqtë e largët marrin udhë duke marrë pas një mal me kënaqësi, nderim e respekt për këta njerëz që edhe pse rrojnë  në një vend me terren malor të thyer e shoqërohen nga gojë të liga nëpër botë, janë aq të lartë e të pasur sa meritojnë nderim e  respekt. Ky është një realitet, kështu ka qenë e do të jetë, pjesë e dinjitetit të kombit, një burim i pastër që dashje pa dashje flak tej opinionet e bëmave të liga që kanë shoqëruar këto vitet e fundit emigrimin e bashkëkombasve tanë. Këto nuk ia zbehin dot krenarinë e një kombi ndaj kudo e ngado përhapemi nëpër botë krenohemi me emrin “shqiptar”.

Vetëm maja e ajsbergut

Këto ditë pushteti vendor, prefektura, qarku, bashkia  punoi me përkushtim për çmbathjen e tejskajshme të lumit Osum, në një segment të vogël të tij, duke filluar nga kodra- beton e deri tek Ura e Gurtë. Kjo punë u lavdërua nga të pranishmit dhe media televizive e pasqyroi më së miri. “Deri këtu vetëm falënderime dhe përgëzime mund të themi.


Por bëjmë pyetjen: a e zgjidh kjo përmbytjen? Përgjigjja është e shpejtë: kjo nuk e zgjidh problemin, se po ta shohë problemin një inxhinier i hidros, ai do të shpjegojë se puna e nisur është shumë e vogël, për të mos thënë e papërfillshme me atë mbathje të disa 10 -vjeçarëve, që ka zënë vend midis digës dhe Ingjirit të Zonjave, apo siç e quajnë beratasit te Zarizani. Për këto  ka folur e shkruar në librin e fundit shkrimtari i qytetit tonë Agim Mehqemeja në librin “Dashuri të gdhendura në gurë”.


Kjo mbathje me këto kufi, vjen nga mbathja e digës që i ka kaluar koha. E kjo urgjentisht duhet  shembur, sepse në mes të kësaj zone po ngrihet një pyll i madh. Ky pyll apo mbathje ndodhet midis pallatit të kulturës “Margarita Tutulani” dhe tavernas të Ajkë Badajanit, Turizmit dhe në afërsi të  Ingjirit të Zonjave. Meqënëse filloi puna  e çmbathjes, ajo të  çohet deri në fund të murit që ka lartësi a thellësi 2 bojë njeriu e do të zbulohen tri palë shkallë, që të çojnë në  lumë. Sot ajo është katandisur  vetëm në disa cm mbi rrugë. E kjo e bën më të rrezikshme me ardhjen e prurjet e lumit. Meqënëse filloi puna ajo duhet të zbulojë këmbëzat e Urës së Gurtë, që do t’ia rrisin vlerën e saj për beratasit e vizitorët e vendit e të huajt siç i ka ndërtuar Kurt Pasha në vitin 1780. Po ne për këtë urë ç’po bëjmë? Asgjë. Ç’farë investime kemi bërë? Pothuaj asgjë. Me shërbimin  që ka bërë ajo për njerëzimin brenda vendit e jashtë vendit dhe tani që ajo është e “sëmurë”prapë po shërben. Kur do  qetësohet ajo e të “vesh” rrobat e reja? Këtu ka vetëm  pasthirmë, heshtje. 


Dikur “ziente” lumi poshtë urës, se shumë kohë më parë thellësia nën të urës ishte 3-4 bojë njeriu, me dallgë e me valë të  pështjelluara. Kur zihej diga, lumi qetësohej dhe kjo qetësi vinte deri te lundra e xha Gajdës që kalonte qytetarët nga njëra anë në tjetrën. Pas disa kohe lundra nuk funksionoi më. E më pas, rreth viteve 1955-1960, mësuesi i edukimit fizik, i apasionuar pas ujit e lodrave në të, Vangjel Paçuka, ndërtoi në  mënyrë artizanale një varkë të drunjtë dhe lundronte nga diga,  deri te dyqani i Dine Çamit dhe kthehej prapë. Shumë të rinjë mblidheshin dhe shihnin Vangjelin si voziste varkën në të dy drejtimet. Le të rikthehemi te çmbathja provizore e lumit. Ajo u sheshua dhe u ngrit disa cm, por në vend qëndroi, sepse po nuk u shkatërrua diga e të dalë nga mbathja në çmbathje totale, ankthi nuk do të largohet nga lagjet “30- vjetori”, qendra e pjacës, Gorica, Muraçelebias, fshatrat Velabisht, Remanicë, Veterrik, Moravë, etj. Prandaj duhet në mënyrë kategorike shembja e digës e të qëndrojë hapur 2-3 vjet, që të lehtësohet mbathja dhe të zhduket çmbathja shumëvjeçare. Atëherë lagjet dhe fshatrat në të dy anët e lumit do të çlirohen për 50 a 100 vjet, sepse fenomeni natyror i mbathjes është i pashmangshëm, por qe se s’i rri në kokë pastrimit të vazhdueshëm. Pas kësaj kohe, nëse ngrihet diga, duhet nga projektuesit, ndërtuesit, të studiohen avaritë që ka sjellë kjo në vitet e shkuara. Duke i patur këto parasysh, ajo të ngrihet edhe sipas studimit shkencor që i ka bërë lumit inxhinieri i talentuar i qytetit të Beratit Xhevair Ngjeqari.

Jorgji Bendi

Poezi nga Ilir Belliu

(Jashtë konkurimit)
Më lini vetëm 
Më lini vetëm!

Kam nevojë të qaj! Në shkëmbin e vetvetes 

Shi…

Shi qe puth me epsh

buzët e Tokësores,

Shi…

Shi qe trishtueshem kotet

si qen i qelqte.

Me lini vetem!

Per ju te festojme,

Te kendojme te varur

ne trekembeshin e diellit!

E njeriut 
Duke udhetuar 

per ne ishullin e njeriut,

nuk e di pse u shemba 

ne kete pus te hapur, 

ku i vdekuri blu 

i bie borise. 

Per ne ishullin e njeriut 

duke udhetuar, 

pata frike 

mos me verente i vdekuri, 

dhe u struka 

ne ekzistence. 

Duke udhetuar 

per ne ishullin e njeriut 

Per fat, pavetedija,

Treni qe ecte mbrapsht, 

s’ka folur mbi mezin, 

qe lexonte

abetaren e pafundesise.

Per ne ishullin e njeriut 

duke udhetuar, 

sepse s’guxova te mberrija… 

Pellumbi i pertejbotes 
Erdhi pellumbi i pertejtokes 

me pruri leter permallimi 

nga e ndjera gjyshe. 

Sa keq! 

Pellumbi fluturoi 

ne drejtim te ujvares, 

qe emocionohet 

nga lakuriqesia e vet. 

Pellumbi fluturoi, 

une kam per te humbur 

aty ku s’me shkon mendja. 

Viti i mbrame i jetes 
Viti i mbrame i jetes, 

strehe e kristalte habie. 

Je euforik me kot 

dhe i shtangur 

si nje shkemb. 

Me dhembet e rene

te pendimeve 

pertyp nga pak vetvete… 

Çmallje 
Ciceritese çmalljet

nen mjegullen e qenies.

Vyshken apo trillen

ne nje pranvere pa njerez?! 

I vdekur jetoja 

ne lindje e siper 

Tani nje rrebesh denesjesh 

permbyt. 

I vdekuri qe qesh 
Era shoi siç duket 

zjarrin e kokes sime te ftohte

Dhe ja ku ju them 

jam i vdekur qe qesh. 

Jam i vdekur qe qesh 

ne banesen time te rremujshme 

drita e mekembur 

jo rralle harron shporten. 

Jam i vdekur qe qesh 

pa shkak i balsamosur 

ne nje peizazh te zhveshur…

Eshte ora
Eshte ora kur 

dy docka kuraje 

qajne sakate

ne nje ishull vetmie. 

Eshte ora

Kur vizioni im 

Lengon i perkryer

Nga nje magji e kafkes.

Eshte ora

Kur miqte e mi blu

S’dihet ku me cojne,

Me nje barrele klithme.

Vetezbulim
Dihet, vetezbulohesh

Kur s’harron te endesh 

Pse frikesh?

Gjithkund lind 

Nje tradhti pershtypjesh. 

Gjithkush kridhet

Ne lodra mendsh… 

Duro! Gezo çliret! 

Princi i vockel i vetvetes 

Ben epoke ne nje koder… 

Shtepia pa zhurma 
E neveritshme! 

Endesi i brendshem 

Vesh vemendjen… 

Kurre s’do t’i njohim 

Prinderit e virgjer!

Shtepia pa zhurma

S’ka force te jete femer! 

Mungese
Pa shih! 

Djaloshi virgjeror 

Ndjell padjallezisht

Vejushen e trishte… 

Miq te erret 

Lyp uje

Edhe britma e dores… 

te vuash eshte njelloj

Si te vrasesh pavullnetshem 

Gjakpiresin yjor… 

Armiku yt me i dhembshur

Si nje floke pa sy.

Vendlindja

Flurans Ilia   
- etyd i fëmijërisë -
Ndërsa nata rrëzohet dhe Qielli fillon dhe Shpirtit i afrohet, ndër ëndrat e mia të arratisura vjen Berati... 

Qyteti im i kapur prej dore me zhgjëndrën (si të vinte prej Kashtës së Kumtrit, prej një tjetër bote) zbret tatpjetë rrugës së Kalasë. I dëgjoj shpesh hapat e tij si pentagramë sonata-sh të pashkruara mbi gjoksin tim të shndëruar në kalldrëm...Kalldrëmi mesjetar i Antipatreas me trokitjet e kuajve të Muzakajve dhe Vrionasve, rrend rrugicave të Mangalemit, Kalasë, Goricës dhe Urës mesjetare që përbëjnë arkitekturën post -shpirtërore të shpirtit të qytetarit të ikur përtej murreve dhe kodrave me ullinj të qytetit të vet.   

Ose më saktë, jo. Nuk janë hapat e tij. Ai gjithmonë aty ka qënë i palëvizshëm për më tepër se 2400-vjetë. Janë hapat e mia vocërrake teksa me dy feta bukë të lyera me margarinë, pantallonat e shkurtra me dy gjunj të gërvishtur si kutë’e’cingla, me koriçka të mpiksura gjaku nga ndjekja e topit të futbollit në lagjen “22 Tetori” (çfarë feste ka qënë kjo ?!), shkoja për në kopshtin “Konstandin Leka”. Aty buzë rrugës për Kala, teksa fillonte zanafillën e vet e përpjeta. Në krahë të majtë, ndërsa ngjitesha, si në portat e një fillim-kufiri-jetësor metaforik, gojëmadhe dhe e madhërishme qëndronte Porta e Pashait. Pashait asnjëherë dhe askush nuk ja ka njohur emrin. Por Porta me konturet mesjetare e ngritur nga energji skllevërish është aty edhe sotë .

Pas tre dekadash më vjen ndër mendje ai moment fëmijërie, ndërsa regjizorja e njohur e filmave për fëmijë zj.Xhanfize Keko trokiti në portat e kopështit “Kostandin Leka” në kërkim të personazhit të fundit që do e plotësonte ansamblin e aktorëve-fëmij për filmin “Tomka dhe shokët e tij” i xhiruar plotësisht në Berat, prodhim i “Kinostudios Shqipëria e Re”. Ishte viti 1976. Fëmijë 5-vjeçar fillova të trashëgojë jetën nëpërmjet  syve të kinemasë. Trashgimi të cilën ndër vite e humba. Por që nuk kam humbur akoma zërat dhe thirrjet e asaj kohe që pastërtish ende i dëgjoj :

- Hej Guri do vish të bëjmë kala me baltë ?! - dëgjohet një zë fëmije përtej sekuencave të filmit. Dhe personazhi i Gurit (unë dora’vet byth’çveshur) ashtu si me të vërtetë vocërrakët kridheshin në ujrat e lumit Osum përgjigjet :

- Ehu, unë do lahem ! ...

Dhe që prej një ledhi të atyshëm : Bëlldummmm... Drejt e në rrjedhën e ujrave të Osumit. I kredhur në pështjellim ujrash të kthiellta. Shpesh herë të turbullta e plot baltë (gjanicë). Të rrjedhshme e të rrezikshme ndërsa shpesh kanë gëlltitur jetë fëmijësh. Të helmuara më vonë nga pesticidet e uzinës së baterive në Poliçan. Në disa vende lumi ishte i shtruara e i hapura nëpër zallishte. Dhe shpesh i vrullshëm pas shkëmbinjve të pllakave përfund zarizanit. Osumit i takonte kryqi i hedhur në çdo 6 janarë (dita kur jam i pagëzuar) në ditën e Ujit të Bekuar, ndërsa çunat e Beratit duke u dridhur prej të ftohtit së bashku me kryqin e shndëruar në akull i cili shkrinte ndër duart e tyre të shpresës, shpresonin në një të ardhme më të mirë. Plot hije dhe elegancë përposht rrapeve dhe parmakëve i gjunjëzuar midis këmbëve të Urës së Goricës teksa për kushedi se sa e sa jetë Osumi vazhdonë peligrinazhin e tij. Të gjitha këto metrazhe të një filmi bardh e zi prodhim tashmë i “Kinostudios Shqipëria e Vjetër”. Filëm të cilin aq fortë do t’dëshiroja ta shihja edhe një herë në sallën e kinemasë së qytetit tim prej ku fantazia edukohej dhe merrte krahë nën fluturime ëndrash dhe realitetesh fëminore. Por nuk është e thënë. As e shkruar në rrotën e fateve. Në vitin e mbrapshtë 1997 kinemanë e qytetit tim e pushkatuan nën breshëri të çmendur kallashnikovësh skizofrenik. Muret e saj, gërmadha të turpshme me xhama të thyera ende në këtë gjendje janë edhe sot. Mjafton të shohësh fotografinë e gazetës Lajmëtari i Beratit nr.116 datë 21.11.2005. që të kuptoshë se si arti shqiptar frymon nën dihatje azmatike. Mjafton ky fakt që të besoj se Berati ka nevojë më tepër për qytetarë se sa për emra heronjsh donkishotesk.

Por edhe plumbat e kallashnikovëve mbaruan një ditë. Dhe ajo çka ngeli ishte (është) përsëri imazhi i Beratit. Në lindje përherë mali i Tomorit. Në perëndim përherë mali i Shpiragut. Midis të dyve Kalaja. Nga ballkoni i ish shtëpisë time në qendër të qytetit prej katit të pestë përherë ky imazh më ka pas shoqeruar nën historinë e legjendës e cila thotë :

Na ishte njëherë një djalë i fortë e shtat’lartë që quhej Tomor. Në dashuri ra me vajzën më lozanjare të quajtur Kala. Me atë i dashuruar ishte edhe një tjetër djalë i bukur shtat’shtruar i quajtur Shpirag. Të dy për një dashuri të vetme e të përjetshme rranë në dyluftim. Tomori e nxori shpatën dhe trupin i preu Shpiragut që edhe sotë po ta sodisësh i ndarë në vija-vija është. Tjetri topuzin shtriu tej nëpër erë dhe trupin e Tomorit gropa-gropa e bëri. Edhe sotë i tillë ka mbetur. Kalaja ( Ah lozanjarja ! E bukura !) duke i parë djemtë në dyluftim filloj e të qajë për plagët e tyre dhe lotët e saj formuan lumin Osum !

E kam si tashti mu përpara syve në imazh të pashlyeshëm krejt qytetin prej së larti. Jo nga poshtë. Por pikërisht prej së larti. Mbi kodrën në zemër të qytetit. Të veshur me pisha. Dhe mbuluar me shkëmbinj ku kryeneçësisht i kacavjerrur midis qiellit dhe tokës, jetës dhe vdekjes, për të parën herë mësova se ç’shije kanë buzët e vajzave të ndrojtura të qytetit tim ?! Se ç’shije kanë vargjet e para kur ende nuk di se si duhet t’i shkruash ato ?! Atje në majë. Në rrethina të mureve të kështjellës. Shumë afër dhe pothuajse jashtë saj...

... Jashtë saj. Në rrjedhën e lëvizshme të rrugëve në South Boston ndërsa në orët e para të mëngjesit autobusin e linjës pres. Bën ftohtë. Një i ftohtë qenësor me kafshime gradësh nën zero. Dhe mundohem të mblidhem fortë pas palltos time. Dhe nuk gjej të ngrohtë.

- Në çfarë orë duhet të kalojë autobusi i ardhëshëm i linjës ? - pyes një vajzë përbri.

- Unë nuk di - përgjigjet ajo me një anglishte të kafshuar.

- Ti je e huaj këtu ? - e pyes.

- Po jam Gjermane nga Berlini - më thotë - Ti di se ku është Berlini ?

- Natyrisht - i përgjigjem - Unë jam nga Berati. Nuk besoj se e ke dëgjuar ndonjëherë. Qytet shumë më i vjetër se Berlini. Qytet shumë më pak i njohur se Berlini...

Berlin - Berat - Boston ngjasojnë dhe aspak nuk ngjajnë me njëri tjetrin. E përbashkët është veç shkronja e parë. Por ajo që vjen më pas rrefuzon ta mbyllë vetveten tek B-ja. Dhe nuk e di për dreq se çfarë lidhje kanë të gjitha këto. Veçse ajo çka ndër mëndje më rrihte dhe ç’vishte përgjatë krejt udhëtimit tim të mëtejshëm, i maste dhe kontrollonte impulset e zemrës time, më ekspozonte krejt lakuriq (si atëherë fëmij byth’çveshur i pavet’dijshëm drejt e në rrjedhë të lumit të qytetit tim) ishin vargjet e poetit Beqë Cufaj prej Gjermanie që e trëmbi të ftohtin e këtij  mëngjesi nën rrjedhën natyrore përgjatë venave të vërtetësisë poetike :

 Atdheu

(Dialog i imagjinuar i cili do të filllonte aty edhe ku mbaron)

Për ty Atdhe shumë njerëz thonë se të kanë

At e Dhé. Për ty shumë të dijshëm

e padijshëm lot derdhin. Ti e ke fuqinë 

të gjitha t´i kesh. Trolli yt është i lashtë, qielli 

i pambërrishëm, njerëzit pos Zotit e teje askujt

s´i takojnë. Edhe zogjtë, lumenjtë, fushat, gurët, detërat,

dhembjet, fëmijët, ëndrrat... Pushtuesit, poetët, 

të dashuruarit, të tradhtuarit, trutharët!... Të gjitha

tuat janë... Edhe jeta edhe vdekja. Vetëm diç s´kam të qartë

Atdhe,

I kujt je Ti?

Atdhe i kujt je Ti  ?  Atdhe i kujt je Ti  ?  Atdhe i kujt je Ti  ?  Atdhe i kujt je Ti  ?                                                           

Boston, nëntor 2005  
KONKURSI “LEAR’05" NE ARTET VIZIVE TE QYTETIT TE BERATIT

Nga Agron Polovina

Diten e merkure 20dhjetor ne salla te Galerise “Edward Lear” u celebruar edicionin e nente te aktivitetit me te rendesishem te arteve vizive per krijuesit profesioniste ne qytetin tone, çmimin “Edward Lear” 2005.

Ky edicioni ne konceptin e organizimit nga kuratoret u perfshi ne nje levizje te re me qellim te prezantimit te krijimtarise me te re te vitit dhe te emrave dhe tendencave te reja mjaft diverse, evidentimin krahas te tjerave te niveleve e pervojave artistike te tjera ne artet vizive te qytetit tone per te zgjeruar mundesine dhe hapesiren e komunikimit ne artet vizive. 


Krahas emrave te artisteve tashme tradicionale dhe pervojave artistike qe tashme  njihen mire, te Lambrini Denes, Klement Mbrica, Kastriot Dervishi, Arjan Prifti etj. u ndeshen dhe emrat e disa autoreve te rinj me  perpjekjet e tyre per te sjelle konceptime te tjera larg gjuhes narative por gjithsesi ne nje drejtim te sigurte te nje arti bashkkohore. Befasues per publikun ishte vepra e Gentian Haxhise, i ndodhur ketu pas nje eksperience disa vjeçarejashte vendit. Nje veper konceptuale, nje instalacion qe te godet dhe te mbetet ne memorje per gjuhen dhe guximin e treguar, per materialet e perdorura dhe kujdesin maksimal te  realizimit.

Ndersa nje tjeter artist i ri, Llambi Mita erdhi me nje eksperience krejt tjeter qe ka te beje me kerkimet e tij me te fundit. Ne tre veprat e tij,  pjese te nje cikli ai perpiqet te na thote me nje gjuhe te re fjalen si elemen mbi te cilen ai kerkon te realizoj me materiale te ndryshme komunikimin viziv.


Edhe Andon Ziu sjell dy kolazhe perpjekje te eksperimenteve te tija te fundit.


Pra ajo qe solli kjo ekspozite ishte tendenca per te qene me afer levizjeve artistike te kohes pa pasur frike ne do ti pelqeje publikut dhe njeherazi do te kuptonte ardhjen e nje gjenerate te re artistesh te pakompleksuardhe te lire nga paragjykimet. E rendesishme eshte krijimi i hapesirave te reja dhe lenia pas e praktikave tradicionale ne raport me produktin artistik duke u perpjekur per te krijuar nje nje elite artistesh dhe nje publik konsumatoresh te artit, te motivuar estetikisht larg performancave provinciale.


Ne konkurs moren pjese 20 autore dhe u ekspozuan 62 vepra te gjinive te ndryshme. Komisioni i “çmimit te vitit” duke bere nje perzgjedhje seleksionuse shpalli si fitues te vitit 2005, te konkursit “Lear’05" Klement Mbricen ne vendin e pare, Jorgi Fanin ne vendin e dyte dhe Llambi Miten ne vendin e trete.


Ne momentet e tanishme kur po punohet per te çertifikuar vlerat e trashegimise kulturore te qytetit si pjese te “pasurise boterore”, kjo ekspozite vjen si deshmi e vlerave me te reja dhe kontributeve te artisteve per te qene pjese e kultures europiane.


Ne cermonine e çeljes se ekspozites ndodheshin artiste e artedashes te shumte, Kryetari i bashkise zoti Fadil Nasufi, Prefekti i Qarkut zoti Roland Bejko dhe shume personalitete te pushtetit vendor. Ekspozita vazhdon te ndiqet me interes dhe do te vazhdoje te qendroje e hapur deri ne daren 20 janar.

Tradita e këngës në familjen Nova

Krahas rolit dhe kontributit që ka dhënë familja Nova në lëvizjen patriotike, ajo ka qenë e apasionuar dhe pas këngës dhe valles popullore qytetare.
Tradita e këngës në këtë familje është e herëshme. Që  nga stërgjyshi Beqir Nova, gjyshi Sulejman Nova, fëmijtë e Sulejmanit si dhe nipërit dhe mbesat kanë patur një zë të bukur e të tingëllueshëm plot harmoni. Dalloheshin Beqir Nova (i riu), Hamit dhe  Iljas Nova. 


Iljas Nova, megjithëse kishte mbaruar medresenë për hoxhë, dëshira e tij për të kënduar ishte e madhe. Ai këndonte  në sebepe me miqtë e tij, sheh  Saliun, sheh Hajredinin, që ishin profesorët dhe miqtë e tij të ngushtë, afiz Mehmet Durdia; myfti Rapo Rustemi; hoxhë  Myhedin Kafexhiu; afiz Luto Qojle, hoxhë Mustafa Basha (xhaxhai i gruas të tij Xhevries), të cilët këndonin ilahie, që për qytetin tonë ishte një gjë e veçantë dhe shumë e bukur.


Kënga më e preferuar e Iljas Novës ka qenë, “Dynjaja ç’u zbukurua”.


Kjo këngë këndohej në synetllëqe. Ndërsa këngët e tjera qytetare beratase, i këndonin në sebepe të ndryshme në tavolina shoqërore e në rreth të ngushtë shokësh, si me Luto Dhelpra, Rexhep  Koshi, Ahmet Basha, Haxhi Zonja, Muço Gërxhi, të cilët mblidheshin te tylbja që quhej “Kafja e egër” në parkun “Dëshmorët e kombit”. Jehona e këngëve bënte që të mblidheshin shumë bashkëqytetarë, të cilët i bashkonte dashuria për këngën e bukur popullore, të cilën e dëgjonin me shumë kënaqësi. Këngët që këndoheshin më shumë ishin: “ Pa dëgjo ti moj hënë”, “Dola një ditë në baçe”, “Ç’më zu ferra këmbën”, “Kur zbret çuni nga mali”. Ja disa vargje nga kënga “Pa dëgjo ti moj hënë”:

Pa dëgjo ti moj hënë/ 

Pash zotin që të kam thënë/ 

Sulejman  vetullgajtan/ 

seç ma dogje të shkretin xhan/. Kjo këngë i shkonte për shtat Sulejman Novës.


Por para se të flasim për fëmijtë e Iljas Novës,do themi dy fjalë për gruan e tij, zonjën Xhevaire, e cila këndonte e kërcente shumë bukur. Në të kërcyer me një mjeshtëri të rrallë i ngjan vajza Xhemalie Nova. Një kërcimtar i mirë ishte dhe vëllai i Xhevries Ahmet Basha. Këtu duhet të theksoj se Iljas Nova nuk ishte vetëm një këngëtar i dëgjuar popullor, por ai kërcente shumë bukur, plot hijeshi sa tërhiqte vëmendjen e mjaft të ftuarve në gëzime të ndryshme.


Xhevrie Nova. Lindi më 1908 dhe vdiq më 1980.


Nënë Xhevrija mund të jetë një nga gratë e veçanta me kulturë qytetaredhe e emancipuar. Nuk kishte kaluar më se një vit nga vdekja e burrit të vet, Iljasit, në derën e shtëpisë trokiti një ekip  nga Instituti i Folklorit. Ishte viti 1973. Kishin ardhur për të filmuar e inçizuar këngëtaren dhe valltaren Xhevrie Novën. Grupi përbëhej nga Ahmeti, zonjusha Alma, si dhe këngëtari i shquar i këngës beratase Zihni Berati. 
Nënë Xhevrija këndonte dhe kërcente në oborrin e shtëpisë.  Ajo këndonte e kërcente bukur si flutur. Grupi i xhirimit u befasua për këtë talent. Në çasttin që nënë Xhevria mbaroi së kënduari, Muhameti vazhdonte të filmonte e inçizonte. Ajo flet: “Pa hë more bir, ç’të them më!” Muhameti  shprehet: “S’ka problem , këto fjalë do të mbeten si  shenjë mirënjohjeje”. Nënë Xhevrija në të folurin e saj ishte gjithë çiltërsi. Ata qeshën me zemër. Më pas u përshëndetën dhe i uruan jetë të gjatë. Nënë Xhevria u lumturua, sepse njëri nga të  ekipit mbante emrin e të vëllait Ahmetit që s’jetonte. Xhaxhai i Xhevries,  hoxhë Mustafa Basha ka qenë një këngëtar me një zë të rrallë, të pazëvendësueshme.


Sulejman Nova, i biri i Iljasit e Xhevries, megjithëse është në moshën 73 vjeç, ka një zë të ëmbël. Jo vetëm  kaq, po kujtesa e tij të befasonte në mbajtjen  mend të shumë e shumë këngëve të vjetra si fjalë e melodi. Të tillë në Beratin tonë ka mjaft. Për këtë i del detyrë muzikantëve që të ulen me njerëzit e të punojnë për vlerat e këngës popullore qytetare, ashtu siç  bënte i madhi Asqeri Kadëna.


Sulejman Nova lindi më 14.02.1932 në lagjen Vakëf të qytetit të Beratit. Ai e kishte pasion këngën popullore, sepse i ishte  futur në gjak sepse në familjen Nova të gjithë ishin këngëtarë. Në moshën e rinisë si djalë i talentuar e aktivizuan  në aktivitetet  artistike që organizoheshin midis ndërmarrjeve në rreth. Drejtuesi artistik Miti Sylari e kishte për zemër këtë djalë. Sulejmani këndonte me të vëllanë e tij (të ndjerin) Ismail  Nova, e me shokët e tij, si Vangjel  Shkurti, Nadir Kokoshi, Veli Mballoma. Solist i korit ishte Ismail Nova. Rreth viteve 62-63 në Poliçan Sulua dhe Ismaili kishin një klub ku i shërbenin punonjësve të kombinatit ushtarak që po ngrihej. Në mbrëmje mblidheshin punonjësit. Ismaili me të vëllanë, bashkë me mësuesin Jorgji Bendi këndonin këngë popullore qytetare beratase. Me ta bashkoheshin dhe mjaft punonjës që kalonin ato pak orë pushim të pasdites. Sulejmani ka qenë i organizuar dhe me grupin  e këngës popullore të lagjes Vakëf, ku mirrnin pjesë Bilbil Kapinova, Bujar Lubesha, Mair Lubesha, Zani Sylyku, Avdulla Arapi, Neim Toska, Ismail  Nova, etj. Ky grup simpatik është gjendur në shumë dasma të qytetit dhe të fshatit. Ka qenë një grup popullor shumë i mirë dhe bënte aheng të madh.


Djali i Sulejmanit, Azbi Nova, është një këngëtar i mirë si dhe një valltar shumë i mirë.


Një nga këngëtarët me të ishte dhe vëllai i Sulejman  Novës dhe i vëllai i Xhemalie Novës, Ismail Nova.

 
Ismail Nova lindi më 1935 në lagjen Vakëf qytetit Berat dhe vdiq më 1989. Që në fëmijëri dallohej për zërin e tij të bukur si bilbil. Ai merrte pjesë në  grupin artistik të shkollës, ku në  orët midis mësimit në pushimin e gjatë jepnin koncert për nxënësit dhe dallohej  për zërin  e tij. 


Në moshën e rinisë e shohim të angazhohej me grupin popullor të lagjes, ku u  evidentua si një nga këngëtarët e mirë të këtij grupi popullor, si dhe një valltar i talentuar. Ai ishte dhe muzikant i mirë, i  binte çingave (kastonjetave)të vendosura në të dy gishtat e duarve, të cilat  jepnin një tingëllim të ëmbël dhe mbanin ritmin e valles.


 Në 1991, duke qenë në punë, aktivizohet me grupin artistik të këpucarëve. Këtu del në pah si solist. Në çdo dasmë që bëhej në lagje, Ismailin e thërrisnin jo vetëm se këndonte bukur, por ai ishte këncimtar i mirë. Por ajo që ka mbetur në kujtesën e banorëve të lagjes “Vakëf” kanë qenë valle të bukura popullore të kërcyera me mjeshtëri. Ai kërcente me bardhak në kokë, bënte lëvizje të çuditshme, shtrihej barkas me bardhakun në kokë, lëvizte nëpërmes dasmorëve plot humor dhe ngrihej e vazhdonte vallen. Ai ka kërcyer mjaft valle, por ato më të preferuarat ishin “Sharateli”, “Napoloni”, “Gajda”, “Pipëza”, etj.


Në vitin 1954 thirret ushtar në Durrës së bashku me shokët e tij Agim Kanani, Leonidha Basku. Këtu u aktivizua në grupin artistik ku konkuronte me ushtarë të tjerë që ishin këngëtarë dhe  instrumentistë të mirë, si Shyqyri Alushi, Gaspër Çuçia (trompist) e dallohej për zërin e tij të bukur. Pas ushtrisë u aktivizua me grupin artistik në ndërmarrjen ku punonte. Pasi u shkri ndërmarrja, hyri në  ndërmarrjen e artizanatit (NPA), në të cilën u aktivizua me korin dhe me estradën. Regjisor ishte Viktor Stratobërdha dhe drejtues artistik Andrea Ndreçka. Ismaili ka dhënë dhe një kontribut për artin, në repartet e garnizonit të Beratit. Me grupin artistik ku ishte oficer Theofan Papa kanë zënë vend të parë. Me vete Ismaili  merrte dhe motrën e tij Xhemalien, si valltare.


Ka marrë pjesë në grupin artistik popullor më 1980 si këngëtar, drejtuar nga Asqeri Kadëna. Për interpretim të bukur të këngëve popullore Ismail Nova është dekoruar nga kuvendi popullor, me medaljen “Naim Frashëri” me dekret nr. 7006. datë 28.10.85.


Më 1972 Ismailin e inçizoi si një këngëtar të mirëfilltë popullor, një grup i Institutit të Folklorit  në pallatin e kulturës “Margarita Tutulani”. Në krye të ekipit ishte profesor Skënder Selimi. Sot e kësaj dite, këto këngë të inçizuar  të Ismailit vazhdojnë të këndohen. Në 1972 Ismaili ishte dhe këngëtar në estradën profesioniste të Beratit. Ai ka qenë pjesëmarrës në festivalet folklorike të Gjirokastrës. Duke qenë këngëtar i mirë, merrte pjesë në koncertet qeveritare. Megjithëse sëmundja  e goditi, Ismaili me pasionin që kishte për këngën dhe artin në përgjithësi, nuk rreshti së menduari dhe kënduari, me të cilën i dha artdashësve, bashkëqytetarëve të tij beratas kënaqësinë  e këngës popullore qytetare deri në momentet e fundit ku zemra e tij, pushoi së rrahuri. Ismaili nuk mori pjesë në koncertin qeveritar të asaj kohe (vitet 1989). Atë ditë të 22 tetorit vdiq. Shokët e tij të artit, siç ishin, pas koncertit morën pjesë në varim, i dhanë lamtumirën e fundit shokut, këngëtarit, valltarit popullor më të dashur të këtij artisti.


Ismail Nova ka zënë vend edhe në librin  “Këngët e Beratit” me autor Agim Mehqemeja.


Traditën dhe emrin e tij e përçon nipi i tij, Ismail Nova (i riu) si solist.

Stavri Bobo

Me rastin e përvjetorit të 65-të të Luftës Italo-Greke

Ushtari italian Biagio Cammarata rrëfehet në xhami

Edhe të mundurin ta bësh mik të shtëpisë

Vjeshta e vitit 1943 përcaktoi përfundimisht fatin e  Luftës së dytë Botërore. Boshti Berlin- Romë- Tokio u copëtua. Makina ushtarake fashiste italiane  kapitulloi pa kushte... E gjithë  ushtria u shpërbë tërësisht, një pjesë u bë prehë e forcave gjermane që nuk ua kurseu plumbin pas koke, ngaqë i konsideroi  tradhtarë. Por një pjesë tjetër (rreth 400 mijë vetë, ushtarrë e oficerë), braktisën repartet dhe armët për të qenë të lirë dhe me shpresë të ktheheshin në atdheun e tyre. Por ushtria gjermane avanconte në jug të Shqipërisë për të rimarrë frontin e luftës së braktisur nga ushtria italiane. Kjo i kushtoi shumë popullit tonë dhe “ushtrisë” italiane, tashmë në kaos. Në ato momente Shtabi i  Përgjithshëm i UNÇl dha urdhër për marrjen nën mbrojtje të gjithë ushtarëve italianë. Një pjesë u rreshtuan në radhët e partizanëve, ku krijuan edhe një batalion me emrin “Antonio Gramshi”, të tjerë  u strehuan nëpër familjet kryesisht të fshatrave, sidomos  në Shqipërinë e Jugut, në zonën e parë operative Vlorë-Gjirokastër. Ishin me mijëra ushtarët italianë që gjetën strehë dhe trajtim vëllazëror nga familjet fshatare në Mallakastër, Tepelenë, Gjirokastër, Labëri, Myzeqe, Tomoricë, Berat, etj.


Një dëshmi të trajtimit që iu bë ushtarëve italianë nga familjet shqiptare na jep libri i veteranit  të Luftës, Fiqiri Tartari, me titullin kuptimplotë “Mëshira e madhe”, nga zgjodhëm  për botim rrëfimin që vijon.

Arqile Gjata

Italiani quhej Biagio Cammarata (Biaxho Kamarata), ishte siçilian, fare i ri, i zeshkët me fytyrë e me buzë pak të trasha. “E kishte mobilizuar fashizmi për ta çuar në kasaphanë”, kështu thoshte.


Si gjithë ushtarët e tjerë italianë të braktisur, edhe këtë e kishte rregulluar këshilli në një shtëpi fshatare.


Një vit më parë pikërisht këtë shtëpi fshatarit ia kishte djegur ushtria italiane në një operacion mizor të  bërë nëpër Mallakastër. Por fshatari, me mundime e sakrifica, e kishte ndërtuar rishtas.


Para një viti, vetë Kamarata kishte qenë në këtë fshat, si ushtar i operacionit. Iu kujtua menjëherë kjo shtëpi. Diçka ndiente në ndërgjegje, një ngacmim të brendshëm, por ende të pashfaqur. E brente mëkati...


I zoti i shtëpisë, mallakastriot, e trajtonte mirë Biaxhon dhe i vinte keq për të. Gjithmonë thikën e ngulte në vetvete: “Po sikur të ishte djali im në këtë gjendje?!” Prandaj bënte çmos të mos e lëndonte, përkundrazi ta kënaqte. Por edhe Biaxhoja tregohej i zoti në punët bujqësore dhe aq më tepër në përkujdesjen e kafshëve të punës.


Një mëngjes, si gjithë mëngjeset e ditëve të tjera, shkoi në stallë për të nxjerrë jashtë kaun e parmendës, për të punuar. Por sa çudi: kau ishte egërsuar shumë dhe nuk iu bind Biaxhos. E mori me brirët e tij të gjatë dhe e përplasi disa herë për tokë, duke e lënë pa ndjenja. Menjëherë i zoti i shtëpisë ndjeu zhurmën, zbriti në katua dhe mënjanoi kaun e egërsuar. Kofshë e këmbë e ngriti Biaxhon e dërrmuar nga brirët e kaut. Siç ishte i përgjakur e ngriti në krahë dhe çoi lart në dhomë. E shoqja dhe gjithë anëtarët e familjes u shqetësuan  jashtë mase. Thirrën një grua plakë që dinte për mjekimin e plagëve. Ajo ia filloi menjëherë ndërhyrjeve dhe porosive. Vër barna e lidh me pece. Biaxhoja ndëjti rënë më se dy javë.


Por Biaxhoja nuk qetësohej, as nuk flinte i qetë. Nuk e shqetësonin plagët që mori nga kau i çmendur, por “diçka tjetër” e ngacmonte nga brenda, në ndërgjegje!


Mbasi  u shërua, një ditë i thotë të zotit të shtëpisë: “Xha Adem, nuk jam i qetë në veten time, në ndërgjegjen time! Dua të rrëfehem te prifti në kishë. E di që ju nuk keni kishë katolike, as prift katolik, por besoj se këtë rrëfim do të ma pranojë hoxha  juaj në xhami. Unë kam bërë mëkate  dhe për  këto do t’i lutem Zotit që të më falë!”


“Çfarë mëkate ka bërë  ky ushtar i rraskapitur  që kërkon  të rrëfehet  në kishë?” mendoi  plaku Adem. 


Ishim në kureshtje se ç’do t’i thoshte hoshës në xhami, që deri më sot ende nuk e kishte shfaqur mëkatin!


Në plotësim të dëshirës, xha Ademi e bëri punën e tij. Hoxhën e gjeti. Ai me dashamirësi pranoi që  Biaxhoja  të rrëfehej jo vetëm në prani të tij, por të  tij, por  edhe të zotit të shtëpisë.  “Ta dijë edhe ai këtë mëkat”, tha italiani. 


Ja rrëfimi:


- “Kau që më vrau, kishte të drejtë. Ai u hakmuar, sikur ta kishte porositur Zoti! Unë karshi kësaj shtëpie, karshi shtëpisë së xha Ademit, jam borxhli. I zoti i shtëpisë, xha Ademi më shpëtoi dy herë jetën: njëherë më dha dorën si i braktisur që isha, me zemër të madhe më hapi dyert e shtëpisë dhe herën e dytë nga brirët e kaut vdekjeprurës. Ndërsa unë jam ushtari që i vuri  zjarrin kësaj shtëpie, që e  shkretova këtë truall vitin e kaluar, kur dogjëm gjithë fshatrat e Mallakastrës. E tani unë po banoj në këtë shtëpi të ngritur me mundime e sakrifica nga i zoti i saj! Po banoj  në këtë shtëpi që më shpëtoi jetën, në këtë shtëpi që po e ndan kafshatën e gojës me mua fatkeqin! I kërkoj  mëshirë Zotit dhe falje, se nuk ishte dëshira ime për ta djegur, por  urdhëri i fashizmit që na katandisi në këtë gjendje”. Dhe filloi  menjëherë të qajë si fëmijë.


Ushtari ishte me fiksime. Atij i kujtohej shumë mirë shtëpia së cilës  i kalli zjarrin, i kujtohej  shumë mirë pusi i kësaj shtëpie  ku kishin pirë ujë të  ftohtë, se në oborrin e saj ishte koteci i pulave, se...


Feja muslimane nuk e njeh rrëfimin. Hoxha i fshatit, duke qenë një psikolog i mirë, e pranoi rrëfimin e këtij katoliku të vrarë në ndërgjegje.


Nga rafti i librave që kishte në xhami, nxori një qitap, vuri  syzat dhe filloi me zë të lartë leximin e një pjese që përmbante faljen e mëkateve në gjuhën arabe e mandej e përktheu  në gjuhën shqipe, siç bënte edhe për rastet e faljeve në xhami për festat myslimane.


Biaxhoja  dëgjonte i qetë lutjen e pakuptueshme  për të. 


Hoxha iu drejtua Biaxhos, duke i vënë duart te flokët, me këto fjalë:


“Qëndro i qetë, biri im! Fajin e ka regjimi fashist që ju mori ju më qafë dhe ne njëkohësisht. Unë iu luta Zotit që të jetë me ju. Zoti ju ndihmoftë që të shkoni me shëndet pranë familjeve tuaja në Itali!”.


Xha Ademi, i zoti i shtëpisë dhe mbrojtësi i Biaxhos, u prek shumë dhe për ta qetësuar i tha: “Biaxho i dashur! Hiq çdo mendim të keq kundër vetvetes. Ne nuk kemi asnjë ankim kundrejt teje që u  braktisi fashizmi. Ne nuk do t’u braktisim! Ne  do t’ju mbajmë si bijtë tanë,  gjersa ju të qetësoheni pranë familjeve tuaja, që ju presin me ankth në zemër! Perëndia  ju ndihmoftë!”.


Dhe pasi u ndanë me hoxhë Efendinë, shkuan të dy së bashku, qafë më qafë, për në shtëpi. Perëndimi i diellit i ngjante kujtimit të një zjarri.

Fiqiri Tartari

Petraqi

A mund të bëhet jetëgjati  jetëshkurtër?
Njeriu sa lind, në një rrugë me jetën e tij, udhëton edhe vdekja. Kur do të vijë dita që jeta t’ia lërë të hapur rrugën vdekjes, kjo as që mund të dihet. As që mund të merret me mend. Këtu qëndron edhe madhështia e saj.


Shkenca ka provuar se rrjedha e jetës së njeriut lidhet me kodin gjenetik. Aty mund të lexohet e ardhmja e jetës së tij. Ndërhyrja në këtë kod, mund ta ndryshojë për mirë këtë rrjedhë. Por ka edhe gjera që ky kod s’mund t’i parathotë. Se vdekja mund të vijë edhe nga shkaqe jashtë këtij kodi. Bije fjala, nga një aksident, apo nga një plumb që s’dihet kush e ka drejtuar drejt teje, apo nga vetëvrasja, apo… Pra, ka edhe një fuqi tjetër që e përcaktoka fundin e jetës së çdo njeriu. 


Këtë e thonë librat e shenjta, por e thotë edhe mendësia e popullit: “Gjithkush e ka të shkruar ditën e vdekjes me lindjen e tij. Askush nuk mund ta ndryshojë atë ditë.”


Këto përsiatje më sollën ndër mend Petraqin, shokun e fëmijërisë sime. 


Jeta e tij ndoqi një rrugë disi të çuditshme.

Lozi shpesh me vdekjen, por ajo vetëm sa i vinte pranë, nuk arrinte dot ta kapte. 

Sa herë i kujtonte këto raste, thoshte me të qeshur: 

“Vdekja ashtu çalë-çalë siç më vjen, nuk ka për të më kapur kaq shpejt, sido që ta ndjellë unë”.


Dhe mendja më bredh nëpër ato sinore.


Kur ishim të vegjël, kohën e lirë e kalonim nëpër murishtet e shtëpive të pashait. Veçanërisht te kameria  e mbjellë me akacie, që ngrihej mbi portën  e madhe që ndodhej nga ana e kundërt e portës ekzistuese, atje ku sot është ndërtuar muri përballë pallatit të kulturës.    

Porta ishte e lartë, me hark guri, gati e rrënuar, pa kanata. Ne kalonin shpesh mbi të si për të provuar guximin tonë.


Një ditë të bukur, i pari vendosi ta provonte atë kalim Petraqi. Kur vajti gati nga fundi i harkut, sa e vendosi këmbën mbi një gur të madh, guri lëvizi nga vendi dhe u rrëzua  bashkë me të. Ne u llahtarisëm. E menduam të vdekur.  Zbritëm me vrap nga shkallët e kameries, dolëm nga porta tjetër përballë sheshit dhe u gjendem me një frymë pranë Petraqit.


E gjetëm pak të tronditur, por të gjallë.

 
Kishte ndodhur  mrekullia. Ai gur kishte qenë mbrojtësi. I kishte ndaluar dorën vdekjes. Petraqi  e kishte shoqëruar atë gur gjatë rënies, duke mbetur sipër tij. I pari kishte qenë ai gur që e kishte marrë goditjen dhe ia kishte ruajtur jetën.


Ky nuk ishte rasti i vetëm. Pas tij erdhën  edhe raste të tjera.


Ishin ditët e para të pas luftës. Bombat dhe fishekët kishin marrë dhenë. Petraqi na kishte gjetur një bombë dore italiane nga ato të kuqet, që quheshin “Balile”. Bomba ishte me siguresë të hequr. Vendosëm ta zbërthenim. Më parë deshëm ta provonim nëse mund të pëllciste apo jo. E vendosëm pas një muri dhe filluam ta goditnim me gurë. Po bomba nuk deshte që nuk deshte të pëllciste. Petraqi doli nga vendi ku rrinim për t’u mbrojtur, vajti e mori bombën në dorë dhe u mundua ta zbërtente. Në çastin që i hapi të dy kapakët, ne dëgjuam shkrehësin kur ia bëri shtrak. Por kishte qenë vonë për të. Bomba nuk mund të pëllciste më. Sikur të ishte vonuar edhe një sekondë, Petraqi do të ishte ndeshur me  vdekjen. Por pas asaj  sekonde rrinte syzgjuar jeta.


Një ditë tjetër vendosëm të provonim nëse fishekët e vendosur brenda një grope me prush të mbuluar me një pllakë guri, mund të pëllcisnin apo jo. Vajtëm në faqen e kodrës së Lëmit të Shamatasë, hapëm gropën, ndezëm zjarrin dhe kur  u bë prushi, i hodhëm fishekët në të. Si e mbuluam gropën me pllakën prej guri,  ndenjëm shtritur disi larg. Pritëm një kohë të gjatë. Por asgjë nuk ndodhi. Petraqi, si i paduruar që ishte, u nis barkas, vajti te gropa, e ngriti pak pllakën. Atëherë ndiemë një shpërthim.  E pamë Petraqin të binte përmbys. Si u qetësua gjendja, ai u ngrit dhe zbriti pranë nesh. Pamë vetëm një shenjë mbi ballë të lënë nga pllaka që e kishte goditur. Përsëri ajo pllakë guri, duke pritur goditjen e plumbave, i kishte shpëtuar edhe këtë herë jetën.   


Por gurët nuk do t’i ndaheshin sërish.


Pranë murit të portës së shtëpisë së tij, ai kishte një fik të madh nga ata të lashtët. I venë sytë në një kokërr të pjekur që s’mund ta merrte dot veç po të hipte mbi murin e avllisë, që ishte gati më të rënë. Petraqi hipën në fik dhe zgjatet për të hipur mbi mur. Sa vendos këmbët, muri zbrazet dhe ai ndodhet brenda sekondës i mbuluar nga gurët. Për çudi, vetëm disa gërvishtje kishte marrë.


Kështu i kaloi jeta, disa herë duke lozur ca si shumë me vdekjen. Por vdekja nuk e mori dot. Ai u rrit, u burrërua, krijoi familje dhe sot gëzon shëndet të plotë.

 
Dhe nëse doni të dini nëse jetëgjati,  mund të bëhet apo jo jetëshkurtër, shkoni dhe pyeteni Petraqin.  Ai ka për t’ua thënë të vërtetën. 

Agim Mehqemeja

L u t j a 
E kisha për herë të parë që shkoja në atë fshat e që në takimin e parë, më dehu, më befasoi. Ndieja një zbrazëti brenda vetes që nuk kisha ardhur mjaft kohë më parë në këtë fshat. Nuk po shkoja thjesht si një vizitor i zakonshëm. Kisha marrë një detyrë tepër fisnike. Me disa  kolegë të tjerë gjuhëtarë, ishim rreshtuar në një ekspeditë disaditore gjuhësore për të gjetur pranë popullit, kryesisht në zona të thella malore, fjalë e shprehje të rralla, të panjohura për publikun e gjërë. Në një kohë kur fshatarët e Tomorit, ashtu si gjithë fshatarët e Shqipërisë duhet të punonin shumë, shumë për të realizuar normat e larta në kooperativën e tyre malore, ky aksion dukej pak paradoksal. Gjatë gjithë asaj dite maji bëmë disa vizita në disa shtëpi. Takuam shumë fshatarë të rinj, po sidomos të moshuar. Në një vend puna ecte mbarë. Në ndonjë familje jo dhe aq mirë. S’ishte punë norme, por puna duhej bërë sa më mirë. 

Shtëpinë e Zenelit, kolegu ynë, mësues i gjuhës në fshat, që na shoqëronte si një ciceron i  pagabuar e aq i jashtëzakonshëm i historisë, arkeologjisë, folklorit dhe etnografisë së tij, e kishim lënë për në fund të asaj dite vërtet të ngarkuar, por dhe kaq të bukur.

 Zeneli e kishte shtëpinë në mes të fshatit. Edhe pse ishte maj, ende në muret e odës ku ai na priti, kishte një tufë me kallinj gruri që nga vera e kaluar dhe ca kallinj misri të bardhë. Besoja se do të ndërroheshin kur të vinin prapë të korrat e grurit në verë e kur të mblidhej misri i vjeshtës aq të begatë të Tomorit. Bënte pak freskët e ai kishte ndezur një zjarr të ngrohtë midis dy minderëve me shilte e postiqe leshi. Të gjitha lulet e oborrit të dehnin me aromën e tyre brenda në odë që i kishte dritaret të hapura. Vetë fshati Tomor  kishte dy emra. Njëri quhej Tomor i Madh e tjetri quhej Tomor i Vogël. Dukeshin si  dy fëmijë të vegjël të një babai e të një nëne. Kur i shihje ashtu në sup të njëri-tjetrit, ata  të ngjanin si dy fëmijë të vegjël që kishin vënë shpatullat në gjoksin e kryemalit të Shqipërisë, të Tomorit. Të dukej se herë-herë  mateshin miqësisht me  moshën e njëri-tjetrit në një garë që asnjë s’e fitonte e asnjë s’e humbte.

Fjalët e një gjuhe, më ka thënë një i moshur, i ngjajnë kokrrave të qershive. Ti kërkon një kokërr e, fap, në mollëzat e gishtërinjve të vijnë mjaft kokrra të tjera. Kështu na ndodhi edhe në shtëpinë e Zenelit. Fjala shkoi te këngët  për Tomorin. Çudi! Ai dinte shumë vargje e këngë për të e  na i thoshte një nga një sa po na turpëronte me erudicionin e tij për Tomorin. Fjala shkoi te bora që mblidhej në vapën gati sahariane në shpellat e në brinjët e humnerta në rrëzë të malit. Ai na tregoi se si ajo futej në ca thasë prej liri e copa-copa mblidhej me ca tufa me fier të njomë për t’u dërguar në pazarin e Beratit duke shënuar surprizën më të madhe të këtij tregu. Mbase më sfidantin e gjithë Ballkanit. Biseda u soll te punimi i leshit të deleve dhe dhive që rriteshin aq shumë në Tomor. Jo pak u fol edhe për qepujkat e Tomorit që mbushnin pazarin e Beratit e duket se mbilleshin gjer në Myzeqe si qepë të forta e të ëmbla e aq të kërkuara…

I gëzoheshim aq shumë fjalëve të rralla që shtoheshin një nga një në skeda e në fletën e bardhë si gurët e një kështjelle mbijetese shqiptare e si ushtarët e një beteje që asnjëherë nuk humbnin. Kur thamë me mend se e kishim kryer detyrën në atë shtëpi, mësues Kodheli i tha:

- Tani, xha Zenel, do të na falësh se do të ikim. Faleminderit për ato që na the e për pritjen!

- Jo. Jo. Ju s’do të ikni sonte. Jeni miq në shtëpinë time. Jashtë u err e unë nuk ju lejoj të ikni.

- Na presin në një shtëpi tjetër ,- i tha prapë mësuesi. – E kemi lajmëruar që në mëngjes e nuk i dalim dot nga fjala.

Të dy palët po mundoheshin t’i mbushnin mendjen njëra-tjetrës. Më në fund Zeneli, pak i menduar e me fjalë gati të prera si me thikë na tha:

- Dëgjoni , more vëllezër. Ju duhet ta dini se në shtëpinë time kam pritur sa e sa brigadierë, kryetarë të kooperativave, sekretarë të partisë, zyrtarë të pyjeve, policë e lloj-lloj të deleguarish nga qendra, po konaku im është i nderuar, se po pret ca miq të nderuar që merren me gjuhën e babait tim, të gjyshit e stërgjyshit tim. Që merren me të fshehtat e këtij mali me hije aq të rëndë e aq të njohur. E shoh që doni të ikni. Po tani do t’ju kërkoj një gjë. Do të ma jepni fjalën që do të ma bëni patjetër, edhe pse akoma nuk e keni dëgjuar kërkesën time. Ju lutem shumë. Shumë. Në ju pyet një njeri nesër në fshat apo edhe më vonë, se ku keni ngrënë darkë, ju do të gënjeni. Do t’i thoni se hëngrëm te shtëpia e Zenelit, edhe pse asnjë kafshatë nuk keni futur në gojë. Ju jeni me shkollë e, mbase nuk keni gënjyer asnjëherë në jetën tuaj, po këtë do ta bëni patjetër. Se, po të ndodhë ajo, më e madhja, që ata ta marrin vesh se ju keni ikur pa ngrënë darkë në një shtëpi kur bie muzgu, jo unë, po asnjë  nuk del dot në fshat para miqve të tij. Do të shkojë turpi deri te djemtë e mi. Ne këndej kemi një urim të bukur, të veçantë “Mos të mbestë, konaku pa miq e pa dolli!” Ky urim  është edhe pas këtij mali diku andej në Nahijen e Skraparit...

 Atë mbrëmje shkuam në një shtëpi tjetër. Fjalët e rralla, urimet u shkruan në skeda  shkuan atje ku duhej të shkonin. Harruam shumë gjëra. Veç atë mbrëmje, atë njeri të veçantë, me atë lutje shumë të rrallë, nuk e harruam kurrë. Të gjithë miqtë e rinj duhet të na e falnin gënjeshtrën tonë. Të na e falnin, për hir të atij burri që, atë mbrëmje maji, në atë fshat të Tomorit, me dëshirën shekullore për mikpritjen shqiptare, ia kalonte në lartësirën njerëzore edhe vetë kryembretit të maleve shqiptare.

Namik Selmani

Fjalë të urta

Tek s’ke lënë, mos merr.

Mos bëj shumë mirë, se nuk ta di njeri për nder.

Bëje të mirën e hidhe në det, po s’e diti personi e di Zoti vetë.

Femra, paraja, koburja, kali me shalë, nuk jepen në dorë të botës.

Femra, paraja, kumari, alkooli ha kokë njeriu.

Një person kur e takon, qoftë burrë ose grua, po i mbajti sytë për tokë, është batakçi është batakçeshë.

Zengjinit të ri, dhëndërit të ri, oficerit të ri një javë mos i dil përpara se të shtypin.

Mendja është në tokë, e shkel me këmbë: ajo të thotë, i bekuar, merrmë dhe vëmë në kokë.

Fëmija kur është i vogël të zgjon nga gjumi, kur rritet nuk të zë gjumi.

Çdo qeverie duhet t’i bindesh, se ka hekurin dhe ligjin, të lë pa punë, pa bukë, pa ujë, pa drita, të vret e të pret.

Më trim nga trimi dhe më i ditur nga i dituri, mos u trego.

E shikon Çeçon me pallë? Një Zot e di se ku e ka hallë. 
Rroftë e qoftë me jetë të gjatë- pastë mend sa të lidhë e zgjidhë brekët, të tjerat i pastë fat.
Në qoftë se bën një poshtërsi, edhe në qoftë se nuk e marrin vesh të tjerët, mjafton që e di vetë ti.

Bejte të  popullit

Kjo Rehova, koqepordha,

Kakërdhi mbeti Mëlova,

Dyfeklli zaloshnjelliu,

Mbeti në  rrugë Radëshlliu.

Behari të zëntë pa dhallë në shtëpi,

dimri të zëntë pa gunë,

ngelsh pa grua në pleqëri!

Fetah Mimani

Medalja e 12-të e mundësit të talentuar Dorian Shehu

Kemi shkruar edhe më parë për mundësin beratas Dorian Shehu, i cili vazhdon studimet në Itali. Shkruajmë përsëri, pas një një suksesi të ri të arritur në Kupën e Italisë.
Pak historik rezultatesh

Doriani është mundës i përgatitur nga trajneri Ibrahim Keli. Ka arritje të larta në veprimtari kombëtare dhe ndërkombëtare. Në veprimtari kombëtare, përmendim veprimtarinë e 30 prillit 2005 për kupën “Abedin Lame”, ku, në peshën 120 kg, u shpall fitues.


Mbas turneut të Kupës së Italisë, Doriani arriti numrin e medaljeve të fituara në veprimtari ndërkombëtare në 12.


Ja disa: 
1997, turneu në Turqi, medalje bronzi; 1998, turneu në Sofje, medalje bronzi; 1998, turneu i Moskës, kampionati evropian, medalje bronzi; 2000, Kampionati Ballkanik në Athinë, medalje bronzi; 2002, turneu në Norvegji, medalje ari dhe 2005, Kupa e Italisë medalje argjendi.

   Në Turneun Kupa e Italisë

Tekniku i ekipit të mundjes Xhiankarlo Xhibelini i klubit sportiv “Saka” paraqiti në këtë veprimtari vetëm mundësin beratas Dorian Shehu në peshën 120 kg.


Gjigandi Shehu i fitoi të gjitha takimet me superioritet të theksuar pikësh, por edhe takime të fituara me tuç. Përmendim fitoren, e cila bëri jehonë, me kollosin bullgar Mahu.


Në takimin vendimtar për medalje ari, Dorianin e ndali kubanezi, pas një takimi të fortë dhe me ekuilibër forcash. Doriani fiton medaljen e argjendtë.

Nostalgji për atletikën

Ashtu si në çdo fushë të jetës edhe në atë të sportit te njerëzit lind nostalgjia për të shkuarën. Ajo shfaqet në forma nga më të ndryshme. 


Konkretisht, sportdashësit beratas kanë nostalgji edhe për sportet  e sportistët, për arritjet  e tyre, të cilat sot nuk i kanë. Ndërkohë te sportdashësit lind edhe shqetësimi, pasi mungon ai vërshim i vajzave beratase në sporte. Mjafton të përmendim këtë fakt që vajzat  sportiste  ka vetëm në ekipe, pingpongu e qitja(?!) Tregues që dëshmon edhe për një frenim të rolit që ka sporti për  emancipimin e mëtejshëm të jetës së vajzave beratase.


Edhe këto foto që po botojmë të 3 atleteve pjesëtare të ekipit me trajnere Marinda Preka, padyshim që të krijojnë nostalgji për atletikën e vajzave ne vitet 1978-1988.


Atletika për këto vajza ka qenë sporti më i dashur që kur ishin nxënëse në shkollat 8-vjeçare dhe aktivizoheshin në veprimtari lokale dhe kombëtare. Ishte pikërisht ky pasion  që i  bëri të arsimohen duke u bërë kuadro të larta të edukimit fizik.


Tashmë,  Valbona Mali dhe Violeta Papa janë mësuese të edukimit fizik në shkollën e mesme “Babë Dudë Karbunara”, ndërsa Rudina Alitaj në shkollën e mesme “Sami Frashëri” Tiranë.

Futbollist, gjyqtar e sportdashës i zjarrtë
Ndodh që  futbollisti pas karrierës sportive nga që e ka të vështirë të largohet  nga futbolli, luan rolin e gjyqtarit apo të trajnerit, e kur mosha ka bërë të vetën, ai kthehet në një tifoz të zjarrtë.


Kështu ndodhi me Sulo Arif Gorica. Në periudhën e viteve 1935-1940 u aktivizua sulmues me “Tomorin”, në periudhën 1940-1945 ishte gjyqtar dhe mbas vitit 1945 sportdashës.


Sulua ishte ndër tifozët e njohur më në zë të “Tomorit”. Gjithmonë i pranishëm në ndeshje, por edhe në stërvitjet e ekipit. Vendi i tij i  preferuar ishte vatra e nxehtë e tifozërisë beratase. I pëlqente atij ta ndiqte ndeshjen, pasi i dukej sikur “Tomori” ishte më pranë fitores, mbasi aty ndizej shkëndija e inkurajimit të futbollistëve me britma, këngë, humor.

Shpallen fituesit e anketave sportive

Anketa e 38-të “Sportistët më të mirë të vitit 2005”.


Anketa 23-të “Trajnerët më të mirë të vitit 2005”.

Në restorant- hotel “Gega” të qytetit u shpallën fituesit e dy anketave tradicionale për vitin 2005.


Në këtë veprimtari, morën pjesë sportistë, trajnerë, veprimtarë të sportit. Përshëndeti  fituesit e anketave dhe i uroi Vitin e Ri kryetari i Bashkisë Fadil Nasufi.


Fitues të anketës 38-të “Sportistët më të mirë”, janë: Valter Mbjeshova, Klodian Toska e Ermal Berberi (gjimnastikë).


Ilir Shabani dhe Erida Skufi  në pingpong, Fatjon Petriti në shah, Konstandin Dundo në boks, Edison Therepeli në mundje, Mario Bytyçi, portier, Neritan  Novi, mesfushor në futboll.

Fitues të anketës 23-të 

Trajnerët më të mirë janë:

Gëzim Monopati, gjimnastikë; 


Xhoxhi Skufi, pingpong;


Ajet Veleshnja, shah; 


Kristaq Mile, futboll; 


Gentian Bega, boks.

Në kampionatin kombëtar ekipor

“Tomori”  renditet në vend nderi, të 3-të.

Ekipe me tradita nga fundi i tabelës.

Engjëll Guri “Tomori”  dallohet për lojëra me nivel.
Përfundoi në Tiranë kampionati kombëtar ekipor i shahut. Morën pjesë 11 ekipe të kategorisë së parë.


Karakteristikë e kampionatit është humbja e traditave të mira që kanë patur ekipet, si “Teuta”, “Dajti”, “Tirana”, të cilat vite më parë u jepnin tonin kampionateve dhe shpërthime të ekipeve me pak tradita që zunë kreun e tabelës, si “Butrinti” e “Luftëtari”.


Ekipi i “Tomorit”, i përbërë nga shahisti e trajner Ajet Veleshnja, Fatjon Petriti, Engjëll Guri, Hiqmet Dardha e Gëzim Nebiu zuri vendin e tretë. Rezultati vlerësohet i kënaqshëm për më shumë kur kemi parasysh kushtet shumë të vështira të stërvitjes së ekipit.


Ekipi “Tomori” në 3 takimet e para nuk u paraqit mirë, por më vonë edhe për meritë të trajnerit Ajet Veleshnja, pësoi ndryshime duke i ngjitur shkallët e tabelës. Për t’u përmendur janë fitoret e “Tomorit” me “Tiranën” 3,5 - 0,5 me nënkampionen “Luftëtari” 3-1 dhe me të njëjtën rezultat 2,5-1,5 me “Teutën”, “Dajtin”, “Apoloninë”.


Pa zbehur arritjet e shahistëve të tjerë, shahisti Engjëll Guri pati një bilanc të suksesshëm që vlerësohet ndër më të mirat e kampionatit. Në 8 takime grumbulloi 6,5 pikë.


Klasifikimi: “Butrinti” 27 pikë; “Luftëtari 26; “Tomori” 25; “Partizani” 24,5.


Me këtë renditje “Tomori”, së bashku me 3 ekipet  e mësipërme, fituan të drejtën të marrin pjesë në Kupën e Republikës 2006.




Vlash Pambuku
